
Եռամսեայ թերթիկ  
Դեկտեմբեր  2024 
Ժ տարի . թիւ 4 

                                  Հրատարակութեամբ 

    Հ.Մ.Ը.Մ. Ալմելօ Մեկուսի շրջանի վարչութիւն 

ԽՄԲԱԳՐԱԿԱՆ «ՄԱՐԶԻԿ»-Ի ԹԻՒ 433-Ի 
ԱՌՈ՛ՂՋ ԸՆՏԱՆԻՔ 

 
 Կար ժամանակ, երբ ծնողներ կը մտահոգուէին իրենց զաւակներուն ազգային 
ինքնութեամբ. հայ պիտի մեծնա՞ն, թէ պիտի ձուլուին, օտարանան։ 
 Այսօր, ծնողներու մտահոգութիւնը իրենց զաւակներուն սեռային ինքնութիւնն է. 
հաստատ անոնք մա՞նչ են, թէ աղջիկ, կրնա՞ն միասեռական ըլլալ, կրնա՞ն սեռափոխուիլ… 
Կ’ապրինք ընկերային այլանդակութիւններու ժամանակը։ Յանուն ազատութեան, 
ազատամտութեան եւ լայնամտութեան, ամէն տարօրինակութիւն մուտք գործած է մեր 
ընկերութենէն ներս։ Տեղ մը մանչն ու աղջիկը այլեւս բաւարար չեն նկատուիր սեռային 
ինքնութիւն ճշդելու համար եւ… յառաջ կը քշուին տեսակ-տեսակ բացատրութիւններ։ Այլ տեղ, 
սեռը կը ջնջուի անձնաթուղթերէն։ Մէկ այլ տեղ, դպրոցներ կ’արգիլեն օրիորդ-պարոն 
արտայայտութիւնները, որովհետեւ «արդի» մօտեցումով «օրիորդ»ներ եւ «պարոն»ներ կրնան 
ըլլալ երկու սեռէն։ 
 Տակաւին, կան անոնք, որոնք իրենք զիրենք մարդկային արարած անգամ չեն զգար։ Կը 
ներկայանան իբրեւ անասունի տեսակ (կատու, շուն…)։ Կ’որդեգրեն անասնական 
վարուելակերպ, կենցաղ ու բարք։ 
 Առանց որեւէ արգելքի, կրօնական, բարոյական ու ընկերային ամէն արժէք 
արհամարհելով, ամէն մարդու ամէն բան արտօնուած կը թուի ըլլալ։ Կարծէք ընկերութիւնը 
դարձած է անցանկապատ պարտէզ, ուր մտնողը կրնայ փափաքած նորութիւնը՝ աւելի ճիշդ 
արտառոցութիւնը, իբրեւ «արժէք» ներկայացնել, ազատ-համարձակ։  
 Բայց ազատութիւնն ալ ունի իր չափն ու սահմանը, համարձակութիւնն ալ։ Իսկ ո՞ւր 
կրնան հասնիլ այդ սահմանները։ Կրնա՞ն, իրաւունքը ունի՞ն ընտանիքի մը գաղափարը 
խեղաթիւրող հասկացողութիւնները իբրեւ ժամանակակից կեանքի թելադրանքներ 
ներկայացնել։ Կրնա՞ն, արտօնութիւնը ունի՞ն մտայնութեան եւ բարքերու այլափոխումը 
արդարացնել անհատական ազատութեամբ եւ իրաւունքներով։  
Սայթաքումներ եւ սեռային շեղումներ գոյութիւն ունեցած են մարդկութեան ծննդոցէն ի վեր, 
սակայն ոչ այսօրուան տարողութեամբ եւ… քարոզչութեամբ։ 
 Այսօր, սեռային այլանդակ շարժումներու պաշտպաններ ողողած են հրապարակը։ 
Պետութիւններ եւ ոչ-պետական կազմակերպութիւններ այդ շարժումներուն չափէն աւելի 
իրաւունքներ եւ արտօնութիւններ շնորհելով ի՞նչ կը հետապնդեն արդեօք… եթէ ոչ՝ ընտանիքը 
քայքայելով ազգը քայքայել։ Ընտանիքի իւրաքանչիւր անհատը ընկերային անջատ ու անկապ 
տարրի վերածել, այնպէս մը, որ դիւրին ըլլայ զայն սպառողական արժէքի վերածել, թիւ ու 
համրանք դարձնել։ 
 Ի տես այս լուրջ վտանգին, ի՞նչ կրնայ ընել հայ մարդը, ծնո՛ղքը յատկապէս, որ «աչքին 
լոյսին պէս» կը գուրգուրայ իր զաւակներուն, ընկերային ապահով միջավայր կը փնտռէ անոնց 
համար. տեղ մը, ուր անոնք իրական արժէքներով մեծնան, քրիստոնէական ու ազգային 
դաստիարակութիւն ստանան եւ հաւաքական մեր կեանքին մասնակիցները դառնան։ 
 Հ.Մ.Ը.Մ.ը այս պարագային ծնողներու համար կրնայ ըլլալ վստահելի հասցէ, որովհետեւ 
Հ.Մ.Ը.Մ.ը ի՛նք ըլլալով մեծ ընտանիք, իր ներքին մթնոլորտով, սկաուտական, մարզական թէ 
վարչական գործունէութեամբ, ընտանեկան սրբութիւններու պահապան միութիւն է, 
աւանդական արժէքներու եւ բարոյական սկզբունքներու դպրոց է, դաստիարակող է, 
սրբագրո՛ղ, ուղղո՛ղ։ Հ.Մ.Ը.Մ. հաւատացողն է, որ հայ ընտանիքը հայ ազգի մանրանկարն է, 
պէ՛տք է ըլլայ, իր կառոյցով ամուր, նկարագիրով հայեցի, որակով առողջ ու կայուն։ 
 Բնական է, որ իր շրջապատէն կտրուած միութիւն մը չէ Հ.Մ.Ը.Մ.ը։ Ան եւս կը 
դիմագրաւէ արդի ժամանակներու վտանգները (ընկերային ցանցերու չարիքներ, յոռի բարքեր, 
մոլութիւններ, …), սակայն շնորհիւ իր պատասխանատուներու աչալուրջ մօտեցումին եւ 
անոնց դաստիարակչական սերտուած ծրագիրներուն, Հ.Մ.Ը.Մ. կը ջանայ կանխարգիլել եւ  

կամ չէզոքացնել շրջապատէն իր անդամներուն հասնելիք 
ժխտական ազդեցութիւնները, որովհետեւ ան լաւ կը գիտակցի, 
որ միայն ամուր ընտանիքներով կարելի է ամուր ազգ ունենալ։ 
Կարելի չէ ազգապահպանում եւ հայապահպանում կատարել՝ 
առանց հայ ընտանիքը պահպանելու։ Ընտանիք եւ ազգ 
սերտօրէն կապուած են իրարու, ճիշդ այնպէս, ինչպէս առողջ 
միտքը՝ առողջ մարմնին հետ։ 
 Հին, իմաստուն խօսք մըն է- ըսէ՛ ինծի ընկերդ, եւ ես ըսեմ 
քեզի, թէ ո՛վ ես դուն։ Ճշմարտութիւնը նոյնն է նաեւ ընտանիքի եւ ազգի պարագային։ Եթէ 
կարենանք ճշդել ընտանիքի մը նկարագիրը կամ դիմագիծը, կրնանք նոյն ձեւով որոշել ազգի մը 
նկարագիրը, առողջ ըլլալը եւ, ինչ որ ամէնէն կարեւորն է, ազգի մը ապագա՛ն։ 
 Կը պարզուի, որ առողջ հայ ընտանիքը հիմն է առողջ հայ ազգին, հետեւաբար հիմն է 
նաեւ՝ առողջ հայ դպրոցին, հայ եկեղեցւոյ, հայ ակումբին եւ հայ ընկերութեան։ Քայքայուած 
ու այլասերած ընտանիքը վնասակար է բոլորին։ Այս մեկնակէտով ալ, Հ.Մ.Ը.Մ. իրաւունքը եւ 
պարտաւորութիւնը ունի դէմ դնելու հայ ընտանիքի կոչումին ու արժէքին սպառնացող 
օտարամուտ հոսանքներուն, որովհետեւ աղէտը որ կը հարուածէ մերօրեայ ընկերութիւնը, 
լրջօրէն կը վտանգէ հայութեան քանակն ու որակը, ամէնուր։  
 Կը վտանգէ մանաւա՛նդ հայութեան գոյութիւնն ու ինքնութիւնը, Սփիւռք թէ 
Հայաստան։ 

 Մարզական մրցաշարքերու եւ բանակումներու 
ժամանակն է։ Նորահաս սերունդը մարզադաշտերու մէջ է եւ 
կամ՝ լեռներու կատարին։ Շարժում, եռուզեռ եւ ոգեւորութիւն 
է ամէն տեղ։ 
 Մարզիկները կը մրցին իրարու դէմ, կը յաղթեն ու կը 
պարտուին։ Փորձառութիւններ կը շահին, նոր 
ծանօթութիւններ կը հաստատեն։ Սկաուտները կը յայտնաբերեն բնութիւնը եւ չարքաշութիւնը, 
պահ մը կը կտրուին ցանցային աշխարհէն եւ ոտք կը դնեն իրական աշխարհ։  
 Ծնողները մասնակից են մեծ ուրախութեան, հպարտ են իրենց զաւակներուն Հ.Մ.Ը.Մ.ի 
մէջ անցուցած ժամանակով։ Չեն դժգոհիր երթեւեկի տաղտուկէն։ Յոգնութիւնը կը մոռցուի, երբ 
արդիւնքը կը տեսնուի։ 
 Բայց այս բոլորը օտարները եւս կը կատարեն, յաճախ Հ.Մ.Ը.Մ.էն աւելի լաւ, աւելի շքեղ 
ու մեծ տարողութեամբ։ 
 Ի՞նչն է, ուրեմն, իւրայատուկը այս բոլորին մէջ։ 
 Օտարը կը մրցի առաջնութեան տիրանալու համար, բաժակ եւ մետալ խլելու համար։ 
Այսօր կը մրցի հետդ, վաղը՝ դէմդ։ Խումբ կը փոխէ, շահ կը փնտռէ՝ «ուր հաց, հոն կաց» 
սկզբունքով։ 
Սկաուտութեան պարագային, բանակումը օտարին համար տարեշրջանի փակման սովորական 
գործունէութիւն է, սեփական կենսագրութիւնը հարստացնող փորձառութիւն։  
 Հ.Մ.Ը.Մ.ի համար, սակայն, այս բոլորը ունին տարբեր իմաստ եւ նշանակութիւն, 
որովհետեւ անձնական, տեղական ու տեղայնական մտահոգութիւններէ անդին, Հ.Մ.Ը.Մ. կը 
գործէ ընդհանրական նպատակի մը համար՝ հայութեան համար, հայը հա՛յ պահելու, 
համախումբ եւ կազմակերպ պահելու համար։  
 Հ.Մ.Ը.Մ.ի մէջ մանուկը հայերէն խօսելով, լսելով, երգելով ու մտածելով, հայ կը մնայ, 
ազգային ինքնութիւն եւ դիմագիծ կը կերտէ, մրցում յաղթէ կամ ոչ։ Ինքնութեան տէր անձը 
օգուտ մըն է իր համայնքին, ընդհանրական արժէք՝ իր ժողովուրդին։ 
 Ի զուր չէ, որ երբ մարզական խումբ մը յաղթէ կամ բանակում մը յաջողութեամբ պսակուի, 
Հ.Մ.Ը.Մ.ականներ ազգային-հայրենասիրական երգեր կ’երգեն, որովհետեւ անոնք կը 
հաւատան,եւ ճի՛շդ կերպով կը հաւատան, որ իրենց նպատակը հայութեան յաղթանակն 

անոր երթին յաւելեալ նոր յաջողութիւնն է՝ ընդդէմ անտարբերութեան, կրաւորականութեան, 
քաղքենիացման եւ ձուլումին։ Ընդդէմ մոլութիւններու, յոռի բարքերու եւ ընկերային 
վատառողջ երեւոյթներու, որոնք ընտանիքներ կը քայքայեն, հաւաքականութիւններ կը 
մասնատեն եւ հայութիւնը կը տկարացնեն։  
 Միշտ եւ ամէնուր նպատակը հայութիւնն է, մէ՛կ ճակատագիր ունենալու զգացումը եւ 
մէ՛կ ամբողջութեան պատկանելու գիտակցութիւնը։ Ու զարմանալի ոչինչ կայ այս 
հաստատումին մէջ, որովհետեւ 106 տարիէ ի վեր Հ.Մ.Ը.Մ. ազգային խանդավառութիւն եւ 
հպարտութիւն կը սփռէ մարզադաշտերու եւ բանակավայրերու մէջ, սերունդներ կը 
կազմաւորէ հայութեան եւ Հայաստանի համար, մեր կեանքի ներկային ու ապագային 
համար։ 
 Բայց կ’արժէ հարց տալ, թէ ինչո՞ւ այս բոլորը.- 
Սփիւռքի մէջ սերունդ փրկելու, ազգային նկարագիր եւ մտածելակերպ ստեղծելու համար։  
Հայաստանի մէջ, իր պարտաւորութիւններուն գիտակից տիպար հայ քաղաքացի ունենալու 
համար։  
 Արցախի համար, պարտութեան հետ չհաշտուող, վիզ չխոնարհող տղաք ու աղջիկներ 
պատրաստելու համար։ 
 Հետեւաբար, եթէ հայութիւնը չէ, ի՞նչն է նպատակը անհաշիւ զոհողութիւններով 
կատարուող միութենական այս մեծածաւալ գործին։ 
 Բակային ճամբարներ, տեղական թէ ցամաքամասային բանակումներ, մարզական 
մրցաշարքեր, բոլորը կը ծառայեն ա՛յս նպատակին՝ հայեցի մթնոլորտի, հայ լեզուի, մշակոյթի 
եւ քաղաքական հանգանակի պահպանման։ Մնացեալը մանրամասնութիւն են՝ յայտագիր ու 
հաւաք, ժամանց ու գիտելիք։ 
 Եւ դեռ, հայութիւնը չէ՞ հիմնական նպատակը համա-Հ.Մ.Ը.Մ.ական խմբապետական 
համագումարին, որուն օրակարգին վրայ սկաուտական մասնագիտական հարցերէ աւելի 
հայախօսութեան տագնապն է, հայութենէ պարպուած ընտանիքներու հարցն է, Միջին 
Արեւելքի նօսրացող համայնքներն են, Եւրոպայի նորակազմ գաղութներն են, Հայաստանն է, 
Արցախի վտարանդի հայութիւնն է՝ իր հոգերով ու դժուարութիւններով։ Ի՞նչ ընել, ի՞նչպէս 
ընել, որպէսզի բոլորը ամուր մնան եւ ամբողջական հայութեան մեր մեծ տեսլականին 
իրականացման ծառայեն։ 
 Պատասխանը կու տայ խմբապետական համագումարին մէկ լուսանկարը, ուր 
աշխարհի չորս ծագերէն Գահիրէ հաւաքուած սկաուտ պատասխանատուներ, թեւ-թեւի, 
Արցախի դրօշին շուրջ բոլորուած, «Կարօտել եմ տուն իմ հայրենի» կ’երգեն, Պետօն, 
Կարօտը, Թաթուլն ու Բեկորը կը յիշեն եւ «Պիտի գնանք վաղ թէ ուշ» կ’երդուեն։ 
 Հ.Մ.Ը.Մ.ի լաւագոյն պատասխանն է այս հայութեան համար հասցուցած իր 
սերունդներով, հայութիւնը պահո՛ղ սերունդներով։ Իրենց առօրեան հայկականութեամբ 
ապրող տղաք-աղջիկներով, բայց նաեւ, Վարդան Բախշեաններու եւ Վիգէն Զաքարեաններու 
օրինակով, ի պահանջեալ հարկին՝ հայութեան համար նահատակուելու պատրաստ 
անձնազոհներով։ 
 106 տարուան վկայութիւն է այս։ Սկսեալ Հ.Մ.Ը.Մ.ի հիմնադիր ժողովէն, որուն 
աւարտէն անմիջապէս ետք, միութեան հիմնադիրները լծուեցան որբախնամի աշխատանքի, 
հայութեան բեկորներու հաւաքման։ Հասնելու համար մեր ժողովուրդի տարտղնուած բոլոր 
ուժերու մէկտեղման այսօրուան հրամայականին, Հայաստանի, Արցախի եւ Սփիւռքի հայ 
համայնքներու համախմբման, իրարու զօդման եւ իրարմով հզօրացման աշխատանքին։ 
Գալիքը անցեալէն տարբեր չի կրնար ըլլալ։ Կը խարսխուի ներկային վրայ եւ կ’արժեւորուի 
միշտ նոյն մտասեւեռումով՝ 
 Հայութի՛ւն, հայութի՛ւն, ամէն բանէ առաջ հայութի՜ւն։ 

-Խմբագրական- Նպատակը՝ հայութիւն 

- Սկաուտութիւնը ապագայ մարդը պատրաստող 
շարժում մըն է- Յակոբ Խաչերեան 

- ՀՄԸՄ կը պահէ նորահաս սերունդներու ազգային 
ինքնութիւնն ու դիմագիծը- Աւետիս Տէրվիշեան 

- Բարձրացէ՛ք եւ ձեզի հետ բարձրացուցէք բոլորը- Վահէ 
Թանաշեան 

- Բոլոր յաջողութիւնները պարտական ենք ՀՄԸՄ-ի 
սկզբունքներին, դաստիարակութեան եւ կարգախօսին- 
Սանտրա Վարդանեան 

- Մարդասէր բժիշկ, ՀՄԸՄ-ական ղեկավար, ազգային 
գործիչ՝ տոքթոր Տիգրան Չափանեան- Մաթիկ 
Էպլիղաթեան 

- Վկայութիւններ ՀՄԸՄ-ի ֆութպոլի փառաւոր 
անցեալէն- Ճորճիկ Ռաստկելէնեան 

- Յառա՜ջ անսասան, յառաջ անդեդեւ, դէպի յաղթանակ- 
Սերոբ Սահակեան 

- Համա-ՀՄԸՄ-ական սկաուտական Թ. համագումարը 
քննեց սկաուտութիւնը եւ նորահաս սերունդը յուզող հրատապ հարցեր 

- Համա-ՀՄԸՄ-ական ցամաքամասային առաջին բանակումը Շուէտի մէջ 

- «ՀՄԸՄ-ի Արցախ հիմնադրամ»ը եւ ՀՄԸՄ-ՀԱՍԿ-ը արցախցի երեխաների համար 

- «Դէպի յաղթանակ…»ը սպաներէնով 
-Թիւը կ’ընդգրկէ նաեւ Հ.Մ.Ը.Մ.ական կեանքի անդրադարձներ (Արցախ, Հայաստան, Լոնտոն, 
Փարիզ, Մարսէյ, Միւնիխ, Վիեննա, Փլովտիվ, Յունաստան, Գանատա, Արեւմտեան Մ. 
Նահանգներ, Արեւելեան Մ. Նահանգներ, Լիբանան, Սուրիա, Պաղտատ, Կիպրոս, Քուէյթ, 
Գահիրէ)։ 96 էջ։ 

ՀԱՅՏԱՐԱՐՈՒԹՅՈՒՆ  
 
 ՀՄԸՄ «Արցախ» հիմնադրամը, Հայաստանի ազգային 
սկաուտական կազմակերպությունը (ՀՄԸՄ ՀԱՍԿ) Աբովյանի 
համայնքապետարանի հետ համատեղ Աբովյան քաղաքում 
հուլիսի 20-ից մինչև օգոստոսի 20-ը, յուրաքանչյուր շաբաթ և 
կիրակի օրերին` ժամը 11:00-17:00-ին կազմակերպում է բակային 
ճամբար։ 
 Ճամբարին կարող են մասնակցել 6-14 տարեկան արցախցի 
և Աբովյան համայնքի բնակիչ համարվող երեխաները։ 
 Բակային ճամբարի հասցեն է ք. Աբովյան, շախմատի 
դպրոցի հարակից այգի, Հանրապետության պողոտա 1/85 շենք։ 
 Մասնակցությունը անվճար է։ 
 Գրանցվելու համար զանգահարել 093323675, 093820614 
հեռախոսահամարներով։ 

Հ.Մ.Ը.Մ.Ի ԿԵԴՐՈՆԱԿԱՆ ՎԱՐՉՈՒԹԵԱՆ 
ԵՐԿՐՈՐԴ ԼԻԱԳՈՒՄԱՐԸ ԵՐԵՒԱՆԻ ՄԷՋ 

  
 2023-2027 քառամեակի Կեդրոնական 
Վարչութեան երկրորդ լիագումարի նիստերը տեղի 
ունեցան Չորեքշաբթի, 13 եւ Հինգշաբթի, 14 
Նոյեմբերին, Երեւանի մէջ, Հայաստան։ 
 Երկու օրուան վրայ երկարած նիստերը 
քննարկեցին Պատգամաւորական ԺԳ. Ընդհանուր 
Ժողովէն (Հոկտեմբեր 2023) մինչեւ օրս իրագործուած 
գլխաւոր ձեռնարկները, «Հ.Մ.Ը.Մ.ի Արցախ 
հիմնադրամ»ի իրագործումները եւ Կեդրոնական 
Վարչութեան եօթը յանձնախումբներու 
աշխատանքները։ 
 Նիստերը արծարծեցին նաեւ յառաջիկայ երեք 
տարիներուն նախատեսուած համա-Հ.Մ.Ը.Մ.ական 
ձեռնարկներու կազմակերպման ընթացքը (համա-
Հ.Մ.Ը.Մ.ական մարզախաղեր եւ բանակում, 
ցամաքամասերու մարզախաղեր եւ բանակումներ, 
քարոզչական եւ երիտասարդական համագումարներ 
եւ այլն)։ Յատուկ օրակարգով քննութեան նիւթ 
դարձան «Մարզիկ» պաշտօնաթերթը, տնտեսական 
յանձնախումբի նախաձեռնութեամբ տեղի ունենալիք 
2026-ի նաւապտոյտը եւ միութեան կայքէջի ու 
բջիջային հեռաձայնի յատուկ ծրագիրին 
արդիականացումը։ 

ՀԱՄԱ-Հ.Մ.Ը.Մ.ԱԿԱՆ ՔԱՐՈԶՉԱԿԱՆ ԱՌՑԱՆՑ Բ. ՀԱՄԱԳՈՒՄԱՐԸ  ՍԿՍԱՒ ԻՐ 
ԱՇԽԱՏԱՆՔՆԵՐՈՒՆ 

  
 Շաբաթ, 19 Հոկտեմբեր 2024-ի երեկոյեան ժամը 5-ին 
(Պէյրութի ժամով), ընթացք առաւ համա-Հ.Մ.Ը.Մ.ական 
քարոզչական առցանց Բ. համագումարը, մասնակցութեամբ 
միութեան Շրջանային եւ Մեկուսի 21 շրջաններէ աւելի քան 
50 քարոզչական պատասխանատուներու եւ ընկերային 
ցանցեր վարող քոյր-եղբայրներու։ Համագումարին ներկայ 
էին Հ.Մ.Ը.Մ.ի Կեդրոնական Վարչութեան դիւանի 
անդամներ եւ համագումարի կազմակերպիչ՝ Կեդրոնական Վարչութեան քարոզչական 
յանձնախումբի ներկայացուցիչներ։ 
 Բացման խօսքով հանդէս եկաւ քարոզչական յանձնախումբի անդամ քոյր Նայիրի 
Ազարիկեան։ Ան ողջունեց ներկաները եւ հրաւիրեց Հ.Մ.Ը.Մ.ի Կեդրոնական Վարչութեան 
ատենապետ եղբ. Յակոբ Խաչերեանը՝ փոխանցելու իր խօսքը։ 
 Եղբ. Խաչերեան իր խօսքը միութեան քարոզչական մեքենայի «կամաւոր զինուորներու 
վաշտ»ին ուղղելով ըսաւ, որ հարկ է քարոզչական մեր աշխատելաոճը դուրս բերել մեր 
տեղական, շրջանային ցիր ու ցան վիճակէն եւ աշխարհին ներկայանալ իբրեւ համահայկական, 
մէկ ու հզօր ամբողջութիւն կազմող միութիւն։ Ան թելադրեց հասարակ յայտարարներ գտնել 
քարոզչական մեր մօտեցումներուն մէջ, ըլլալ պատշաճ ներկայութիւն, միշտ պահելով 
Հ.Մ.Ը.Մ.ական բարոյականութեան գլխաւոր արժէքները։ 
 Յաջորդեց ծանօթացման բաժին մը՝ յանձնախումբի անդամներու եւ նման համագումարի 
մը առաջին անգամ մասնակցողներու։ 
 Ապա, համագումարին առաջին զեկուցումը ներկայացուց Կեդրոնական Վարչութեան 
քարոզչական յանձնախումբի անդամ եղբ. Նժդեհ Մկրտիչեան։ Ան ներկայացուց 
յանձնախումբին անցնող քառամեակին (2019-2023) կատարած գլխաւոր աշխատանքները եւ 
Հ.Մ.Ը.Մ.ի ԺԳ. Պատգամաւորական Ընդհանուր Ժողովին բանաձեւերը՝ քարոզչական մարզին 
վերաբերեալ։ 

 Երկրորդ զեկուցումը ներկայացուց քարոզչական յանձնախումբի ատենապետ եղբ. դոկտ. 
Գէորգ Յակոբճեան՝ նիւթ ունենալով «Հ.Մ.Ը.Մ.ի քարոզչութեան ռազմավարական 
ուղղութիւնները»։ Ան անդրադարձաւ հիմնական չորս ուղղութեան.- 
 ա. Հ.Մ.Ը.Մ.ի ճանաչելիութեան եւ հասանելիութեան մակարդակը բարձրացնելու 
անհրաժեշտութիւն։ 
 բ. Հ.Մ.Ը.Մ.ի թուային (Digital) ներկայութիւնը եւ ներգրաւուածութիւնը բարելաւելու 
կարիք։ 
 գ. Զանգուածային լրատուամիջոցներու հետ մեր գործակցութիւնը զարգացնելու 
կարեւորութիւն։ 

 դ. Շրջաններու միջեւ կապերը աւելի ամրապնդելու եւ շրջանային, ցամաքամասային թէ 
համաշխարհային մեր քարոզչութեան յաւելեալ թափ տալու անհրաժեշտութիւն։  
Հուսկ, համագումարին վերջին նիւթը ներկայացուց Հ.Մ.Ը.Մ.ի Կեդրոնական Վարչութեան IT-ի 
աշխատանքներու պատասխանատու եղբ. Շանթ Տէմիրճեան։ Ան ներկայացուց «Ի՞նչպէս 
ապահովել մեր ցանցերուն անվտանգութիւնը» նիւթը։ 
 Յայտնենք, որ բոլոր ներկայացումները կատարուեցան փաուըր փոյնթերով։ Նիստերը 
վարեց քարոզչական յանձնախումբի անդամ քոյր Աստղիկ Աշըգեան։ 
 Մէկուկէս ժամուան ներկայացումներէ ետք, համագումարին մասնակիցները 
բաժնուեցան երեք ենթախմբակներու (Միջին Արեւելք-Հայաստան-Արցախ, Եւրոպա, 
Ամերիկաներ-Աւստրալիա) եւ հրաւիրուեցան առանձնաբար քննարկելու ներկայացուած 
նիւթերը եւ իւրաքանչիւրը իր ցամաքամասի պահանջներուն համաձայն մշակելու քարոզչական 
իր ուղղութիւնները, նկատի ունենալով միութեան քարոզչական ռազմավարութեան գլխաւոր 
կէտերը եւ տեղական-տեղայնական իւրայատուկ պայմանները։ 
 Ենթախմբակները մինչեւ Շաբաթ, 26 Հոկտեմբեր իրենց առցանց քննարկումները պիտի 
շարունակեն առանձնաբար եւ իրենց քննարկումներուն արդիւնքները ներկայացնեն 
համագումարի երկրորդ նիստին սկզբնաւորութեան, Շաբաթ, 26 Հոկտեմբերի, երեկոյեան ժամը 
5-ին։  
 Համագումարը իր երկրորդ նիստով պիտի քննէ նաեւ ընդհանրական կարեւորութիւն 
ներկայացնող քարոզչական այլ հարցեր եւ մտահոգութիւններ։  
Նշենք, որ համա-Հ.Մ.Ը.Մ.ական քարոզչական առցանց առաջին համագումարը տեղի ունեցած 
էր 6 եւ 13 Նոյեմբեր 2021-ին։ 

Շաբաթ, 26 Հոկտեմբեր 2024-ի երեկոյեան ժամը 7-ին (Պէյրութի ժամով), համա-Հ.Մ.Ը.Մ.ական 
քարոզչական առցանց Բ. համագումարը իր աշխատանքները աւարտեց երկու շաբթուան 
յաջորդական նիստերէ ետք։ 
 Երկրորդ նիստին, ինչպէս առաջինին, իրենց մասնակցութիւնը բերին միութեան 
Շրջանային եւ Մեկուսի 21 շրջաններէ աւելի քան 50 քարոզչական պատասխանատուներ եւ 
ընկերային ցանցեր վարող քոյր-եղբայրներ։ Ներկայ գտնուեցան նաեւ Հ.Մ.Ը.Մ.ի Կեդրոնական 
Վարչութեան անդամներ եւ համագումարի կազմակերպիչ Կեդրոնական Վարչութեան 
յանձնախումբի քոյրեր եւ եղբայրներ։ 
 Բացման խօսքով ներկաները ողջունեց եւ նիստը վարեց քարոզչական յանձնախումբի 
անդամ քոյր Նայիրի Ազարիկեան (Սուրիա)։ Ապա, ան հրաւիրեց նախորդ նիստին կազմուած 
խմբակներու ներկայացուցիչները՝ ներկայացնելու իրենց զեկուցումները։ 
Արդարեւ, շաբաթ մը առաջ, Հ.Մ.Ը.Մ.ի քարոզչական ռազմավարութեան ընդհանուր 
ուղղութիւնները ներկայացնելէ ետք, ցամաքամասային դրութեամբ յառաջացած էին երեք 
խմբակներ (Միջին Արեւելք եւ Հայաստան-Արցախ, Եւրոպա, Ամերիկաներ-Աւստրալիա), 
որպէսզի իւրաքանչիւրը առանձին քննարկումներով մշակէ ընդհանուր ուղղութիւններուն 
համապատասխանող եւ տեղական իւրայատկութիւնները նկատի առնող աշխատանքային 
ծրագիրներ՝ յատկապէս կեդրոնանալով չորս հիմնական կէտի վրայ.- 

ա. Ի՞նչպէս բարձրացնել Հ.Մ.Ը.Մ.ի ճանաչելիութեան եւ հասանելիութեան մակարդակը։ 
բ. Ի՞նչպէս բարելաւել Հ.Մ.Ը.Մ.ի թուային (Digital) ներկայութիւնը եւ ներգրաւուածութիւնը 
առցանց աշխարհին մէջ։ 
գ. Ի՞նչպէս թափ տալ զանգուածային լրատուամիջոցներու հետ Հ.Մ.Ը.Մ.ի գործակցութեան 
ամրապնդման։ 
դ. Ի՞նչպէս ամրապնդել Հ.Մ.Ը.Մ.ի շրջաններու միջեւ կապերը եւ յաւելեալ զարկ տալ միութեան 
շրջանային, ցամաքամասային թէ համաշխարհային քարոզչութեան։ 
 Այս նիստին, երեք խմբակներու ներկայացուցիչները՝ եղբ. Րաֆֆի Հատիտեան 
(Գանատա), եղբ. Անտրէ Տատայեան (Փարիզ) եւ քոյր Դալար Պէպէճեան (Լիբանան) 
ներկայացուցին Ամերիկաներու, Եւրոպայի եւ Միջին Արեւելքի ներկայացուցիչներու 
քննարկումներուն արդիւնքները։ 
 Ապա, Կեդրոնական Վարչութեան քարոզչական յանձնախումբի անդամ քոյր Ռուբինա 
Խայեաթ-Եսայեան (Լիբանան) ներկայացուց «Հ.Մ.Ը.Մ.ի քարոզչութեան դիմագիծը. ի՞նչ ընել եւ 
ի՞նչ չընել» նիւթը («Visual idendity Dos and Don’ts»)՝ հիմնուելով վերջերս պատրաստուած յատուկ 
ուղեցոյցի մը վրայ։ 
 Յաջորդեց համագումարի կազմակերպիչ յանձնախումբին կողմէ քոյր Աստղիկ Աշըգեանի 
(Գանատա) ներկայացումը՝ քարոզչական աշխատանքներու գործնական եւ ճիշդ կերպով 
կատարման համար (Հ.Մ.Ը.Մ.ի հաղորդակցութեան եւ հանրային կապերու ուղեգիծ, 2023-2027-ի 

քառամեակի քարոզչական ռազմավարութիւն, Հ.Մ.Ը.Մ.ի վերջին Ընդհանուր Ժողովի 
քարոզչական մարզի բանաձեւեր, միութենական տօնացոյց եւ այլն)։ Քոյրը այս առիթով նաեւ 
յայտարարեց ստեղծումը ցանցային երկու հարթակի, մէկ կողմէ իրարու կապելու համար 
միութեան բոլոր շրջաններու քարոզչական պատասխանատուները, իսկ միւս կողմէ լեզուական 
օժանդակութիւն տրամադրելու համար հայերէնով գրառումներ կատարելու դժուարութիւն 
ունեցող շրջաններուն։  

Նոր Ճրագ . Ժ տարի թիւ  4 

 Առցանց համագումարի աշխատանքներու աւարտին, խօսք առաւ Հ.Մ.Ը.Մ.ի 
Կեդրոնական Վարչութեան ատենադպիր եւ քարոզչական յանձնախումբին մօտ Կեդրոնական 
Վարչութեան կապ եղբ. Վիգէն Աւագեան։ Եղբայրը գնահատեց կազմակերպիչ յանձնախումբը 
իր ժրաջան աշխատանքին եւ համագումարին յաջողութեան համար եւ ըսաւ, որ միութիւնը այս 
համագումարով հիմերը կը դնէ քարոզչական իր համակարգի ստեղծման՝ բրգաձեւ կառոյցով մը, 
որ կ’երկարի կեդրոնական քարոզչական յանձնախումբէն մինչեւ Շրջանային, Մեկուսի 
շրջաններու եւ ապա՝ մասնաճիւղերու քարոզչական յանձնախումբեր, բոլորը աշխատանքի նոյն 
ուղղութեամբ, մէկ միութեան պատկանելու եւ մէկ նպատակի ծառայելու գիտակցութեամբ եւ 
յանձնառութեամբ։ 
 Իր խօսքին մէջ, եղբ. Աւագեան անգամ եւս շեշտեց համագումարի մասնակիցներուն 
Հ.Մ.Ը.Մ.ի «կամաւոր բանակին քարոզչական վաշտը» ըլլալու իրողութիւնը եւ ըսաւ, որ այս 
«վաշտը» իր կարեւոր մասնակցութիւնը ունի միութեան 26 ճակատի՝ 26 շրջանի մէջ մղած մեծ 
պատերազմին, անմիջական ու արդիական միջոցներով հայը հայ պահելու աշխատանքին, մեր 
ժողովուրդին եւ հայրենիքին համար առողջ եւ հաւատաւոր երիտասարդութիւն կերտելու 
աշխատանքին։ 
 Հուսկ, սեմինարը փակուեցաւ վեց ամիս ետք, շրջաններու քարոզչական 
պատասխանատուներու առաջին ժողովը կատարելու եւ ծրագրուած աշխատանքները 
հետապնդելու խոստումով։ 



 9 

Նոր Ճրագ . Ժ տարի թիւ  4 

Հ.Մ.Ը.Մ.Ի ԵՒՐՈՊԱՅԻ ՄԻՋ-ՑԱՄԱՔԱՄԱՍԱՅԻՆ 
ԱՌԱՋԻՆ ԲԱՆԱԿՈՒՄԸ ԸՆԹԱՑՔ ԱՌԱՒ 

  
 Հովանաւորութեամբ Հ.Մ.Ը.Մ.ի Կեդրոնական Վարչութեան, Շաբաթ, 13 Յուլիս 2024-ին, 
Շուէտի «Վեսար-Օ» կղզիին մէջ ընթացք առաւ Հ․Մ․Ը․Մ․ի Եւրոպայի Միջ-Ցամաքամասային 
առաջին բանակումը, մասնակցութեամբ 182 տարազաւորներու՝ Արցախէն, Հայաստանէն, 
Շուէտի Սոտերթելիա, Օրէպրու, Սթոքհոլմ եւ Վեսթերոս շրջաններէն, Երուսաղէմէն, Լոնտոնէն, 
Վիեննայէն, Առնհեմէն, Թիֆլիսէն, Վալանսէն, Մարսէյէն եւ Յունաստանէն։ 
 Բանակումին բացման հանդիսութիւնը տեղի ունեցաւ Կիրակի, 14 Յուլիս 2024-ին։ 
Բանակումի ընդհանուր խմբապետուհին է Սոտերթելիայէն քոյր Նենսի Խաչատուրեան։ 
Գործադիր խմբապետական կազմի անդամներն են․- եղբ․ Յակոբ Սահակեան (Վիեննա), քոյր 
Ալիս Սարգիսեան (Սոտերթելիա) եւ եղբ․ Յարութ Արծիւ Երէցեան (Սոտերթելիա)։ 
Բանակումը կ’երկարի մինչեւ Շաբաթ, 20 Յուլիս 2024։ 

  

Հ.Մ.Ը.Մ.Ի ԿԵԴՐՈՆԱԿԱՆ ՎԱՐՉՈՒԹԵԱՆ 
ՊԱՏՈՒԻՐԱԿՈՒԹԵԱՆ ՏԵՍԱԿՑՈՒԹԻՒՆԸ ՇՈՒԷՏԻ 

ԶԳԱՅԻՆ ՍԿԱՈՒՏԱԿԱՆ ԿԱԶՄԱԿԵՐՊՈՒԹԵԱՆ 
ՆԵՐԿԱՅԱՑՈՒՑԻՉՆԵՐՈՒՆ ՀԵՏ 

  
 Երկուշաբթի, 15 Յուլիսի 2024-ին, Հ.Մ.Ը.Մ.ի Կեդրոնական 
Վարչութիւնը ներկայացնող պատուիրակութիւն մը, բաղկացած քոյր 
Սանտրա Վարդանեանէ, եղբայրներ Ֆէտի-Խաժակ Գազանճեանէ  
եւ Վահէ Թանաշեանէ, Շուէտի Մալմօ քաղաքին մէջ այցելեց Շուէտի 
Ազգային Սկաուտական Կազմակերպութեան կեդրոն եւ տեսակցութ-
իւն մը ունեցաւ կազմակերպութեան արտաքին կապերու պատաս-
խանատու Ալպին Եունհետէի եւ տարածքային զարգացման պատաս-
խանատու Թէօ Սոթերպըրիի հետ։ Տեսակցութեան ներկայ գտնուե-
ցաւ Հ.Մ.Ը.Մ.ի Սոտերթելիոյ մեկուսի վարչութեան ատենապետուհի 
քոյր Սօսէ Երէցեան։ 
 Տեսակցութեան ընթացքին քննարկուեցաւ Հ.Մ.Ը.Մ.-
Հ.Ա.Ս.Կ.-Շուէտի Ազգային Սկաուտական Կազմակերպութիւն 
համագործակցութեան վերաբերող հարցեր։  Նշուեցան ուղղութիւն-
ներ, որոնք կրնան օժանդակել Հ.Մ.Ը.Մ.-Հ.Ա.Ս.Կ.ի ապագայ 
ծրագիրներու եւ ռազմավարական նպատակներու հետապնդման եւ 
իրականացման։ Համաձայնութիւն գոյացաւ ստեղծելու միացեալ 
յանձնախումբ՝ կազմուած երկու կազմակերպութիւններու պատաս-
խանատուներէ եւ խմբապետներէ, որոնք կը ճշդեն յստակ ընելիքները 
եւ աշխատանքային ուղղութիւնները։ Կարեւոր նկատուեցան փոխա-
նակման ծրագիրները եւ նորարարական լուծումներն ու մօտեցում-
ները, որոնք յաջողութեամբ կը կիրարկուին շուէտական սկաուտա-
կան աշխատանքներուն մէջ։Տեսակցութիւնը անցաւ բացառիկ 
համագործակցութեան մթնոլորտի մէջ։ 
 Աւարտին, Հ.Մ.Ը.Մ.ի Կեդրոնական Վարչութեան պատուի-
րակութիւնը Շուէտի կազմակերպութեան յանձնեց Եւրոպայի Ա. միջ-
ցամաքամասային բանակումի նշանակով յուշանուէր։ 
 Կազմակերպութեան ներկայացուցիչները, իրենց կարգին, 
Հ.Մ.Ը.Մ.ին փոխանցեցին սկաուտական յուշանուէրներ։ 

ՀԱՂՈՐԴԱԳՐՈՒԹԻՒՆ 
 

 Նոյեմբերի երկրորդ շաբաթավերջը բեղուն եղաւ Հ.Մ.Ը.Մ.ի մեծ ընտանիքին համար, որուն 
ներկայացուցիչները հայրենիքի մէջ նշեցին միութեան 106-ամեակը, Հ.Մ.Ը.Մ.-ՀԱՍԿ-ի 35-ամեակը եւ 
միջ-դիւանական 11-րդ խորհրդաժողովով ճշդեցին միութեան յառաջիկայ հանգրուանի 
գործունէութեան գլխաւոր ուղղութիւնները։ 
 Համա-Հ.Մ.Ը.Մ.ական յիշեալ նախաձեռնութիւնները կանխեցին 2023-2027 քառամեակի 
Կեդրոնական Վարչութեան երկրորդ լիագումարի նիստերը, որոնք տեղի ունեցան 13 եւ 14 
Նոյեմբերին, Երեւան։ Նիստերը քննեցին միութեան անցնող մէկ տարուան գործունէութեան 
զանազան մարզերը եւ հաստատեցին միջ-միութենական ձեռնարկներուն յաւելեալ թափ տալու եւ 
բոլորը աւելի յաճախակի կերպով իրարու քով բերելու անհրաժեշտութիւնը, այս իմաստով օգտակար 
փորձառութիւն նկատելով Եւրոպայի ցամաքամասի Ա. բանակումին իրագործումը (Շուէտ), 
սկաուտական խմբապետական Թ. համագումարը (Եգիպտոս), քարոզչական առցանց երկրորդ 
համագումարը եւ շրջաններու ատենապետներու եռամսեայ առցանց ժողովները։ Ժողովը դրական 
գնահատեց Կեդրոնական Վարչութեան եօթը յանձնախումբերու (սկաուտական կորիզ, մարզական, 
քարոզչական, տնտեսական, մարքեթինկ-ի, «Մարզիկ» պաշտօնաթերթի, տեղեկատուական 
արհեստագիտութեան) հետեւողական եւ աշխոյժ աշխատանքները։ 
 Լիագումար նիստերը յատուկ կարեւորութեամբ անդրադարձան Հ.Մ.Ը.Մ.ի «Արցախ 
հիմնադրամ»ի ծրագիրներուն, որոնք անցնող շրջանին մարդասիրական անմիջական 
օժանդակութիւններէ անդին՝ նպաստեցին արցախցի 850 երեխաներու ամառնային 
դաստիարակչական ճամբարներու իրագործման եւ Հ.Մ.Ը.Մ.ի Արցախի վտարանդի Մեկուսի շրջանի 
աշխատանքներուն ծաւալման։ 
 Սկաուտական եւ մարզական աշխատանքներու վերաշխուժացումը եւ արդիականացումը 
իրենց նկատառելի տեղը ունեցան լիագումար նիստերու օրակարգին մէջ։ Անդրադարձ կատարուեցաւ 
նաեւ շրջաններու մէջ կատարուող աշխատանքներու, որոնց մեծագոյնը Հ.Մ.Ը.Մ.-Ֆրանսի 
մարզահամալիրին իրագործումն է, Փարիզի մէջ։ Մարզահամալիրին բացումը նախատեսուած է 5 
Ապրիլ 2025-ին։  
 Կեդրոնական Վարչութեան երկրորդ լիագումարը լայնօրէն արծարծեց միութեան քարոզչական 
համակարգի ստեղծման հրամայականը՝ հանրային կապերու մարմնի աշխոյժ գործունէութեամբ, նոր 
կայքէջի ու գրասենեակի ստեղծումով եւ շրջաններու մէջ հանրային կապի մարմիններու 
յառաջացումով։ Նպատակայարմար նկատուեցաւ «Մարզիկ» պաշտօնաթերթը նաեւ առցանց 
 ներկայացնել բազմալեզու բովանդակութեամբ։ 
Վերջապէս, լիագումար նիստերը շեշտեցին Հ.Մ.Ը.Մ.ի Կեդրոնական Վարչութեան տնտեսական 
հզօրացման անհրաժեշտութիւնը եւ այդ իմաստով հաստատեցին տնտեսական յանձնախումբին 
առաջարկը՝ 2026-ի ամրան նաւապտոյտ մը կատարելու Եւրոպայի մէջ։ 
 Լիագումար նիստերը ճշդեցին նաեւ յառաջիկայ հանգրուանի միութենական ձեռնարկներու 
թուականները՝ համա-Հ.Մ.Ը.Մ.ական 12-րդ մարզախաղեր (2025 Յուլիս, Երեւան), Ամերիկեան եւ 
Աւստրալիոյ ցամաքամասերու բանակում (2025 Յուլիս, Լոս Անճելըս), համա-Հ.Մ.Ը.Մ. 13-րդ 
բանակում (2026 ամառ), համա-Հ.Մ.Ը.Մ.ական ցամաքամասային մարզախաղեր (2027 ամառ)։ 
 Լիագումար նիստերու առընթեր, Կեդրոնական Վարչութիւնը աշխատանքային հանդիպումներ 
ունեցաւ Հ.Մ.Ը.Մ.-ՀԱՍԿ-ի եւ Հ.Մ.Ը.Մ.ի Արցախի Մեկուսի շրջանի վարչութիւններուն հետ, 
կազմակերպեց միջ-դիւանական խորհրդաժողով, հանրային կապերու մարմինը նախաձեռնեց հայրենի 
լրատուամիջոցներու ներկայացուցիչներու հետ հանդիպումի մը, իսկ Երեւան ժամանած 
պատուիրակութիւնները մասնակցեցան Հ.Մ.Ը.Մ.-ՀԱՍԿ-ի 35-ամեակի տօնակատարութեան եւ 
սկաուտական հանդիսութեան, այցելեցին Եռաբլուր, Ծիծեռնակաբերդ եւ Ս. Էջմիածին, ուր 
հոգեհանգստեան պաշտօն կատարեցին մահացած եւ նահատակուած Հ.Մ.Ը.Մ.ականներու 
յիշատակին։ 
 Հ.Մ.Ը.Մ.ի 106-ամեակին զուգադիպող եւ հայրենիքի ու Միջին Արեւելքի տագնապալի 
պայմաններուն մէջ կատարուող համա-Հ.Մ.Ը.Մ.ական այս նախաձեռնութիւնները անգամ մը եւս 
փաստը տուին հայութեան «կամաւոր բանակ»ին կենսունակութեան եւ միշտ յառաջ  
 ընթանալու վճռականութեան, յաղթահարելով իր շրջապատի աննպաստ բոլոր պայմանները եւ 
մեր ժողովուրդին դէմ ցցուած բոլոր մարտահրաւէրները։  
Երեւան, 20 Նոյեմբեր 2024 
       Հ.Մ.Ը.Մ.Ի ԿԵԴՐՈՆԱԿԱՆ ՎԱՐՉՈՒԹԻՒՆ 

Հ.Մ.Ը.Մ.Ի ՇՐՋԱՆԱՅԻՆ ԵՒ ՄԵԿՈՒՍԻ ՇՐՋԱՆՆԵՐՈՒ ԱՏԵՆԱՊԵՏՆԵՐՈՒ ԱՌՑԱՆՑ 
ԵՐՐՈՐԴ ԺՈՂՈՎԸ 

 
 Շաբաթ, 26 Հոկտեմբեր 2024-ի երեկոյեան տեղի ունեցաւ Հ.Մ.Ը.Մ.ի Շրջանային եւ 
Մեկուսի Շրջաններու ատենապետներու առցանց երրորդ ժողովը, կազմակերպութեամբ 
Հ.Մ.Ը.Մ.ի Կեդրոնական Վարչութեան եւ մասնակցութեամբ 16 Շրջաններու 
ատենապետներու։  
 Առցանց ժողովին բացումը կատարեց Հ.Մ.Ը.Մ.ի Կեդրոնական Վարչութեան 
ատենապետ եղբ. Յակոբ Խաչերեան։ Եղբայրը նախ հակիրճ բացատրութիւն մը տուաւ այս 
օրերուն Լիբանանի մէջ տիրող կացութեան մասին, ապա հրաւիրեց Կեդրոնական 
Վարչութեան անդամներ՝ եղբայրներ Վիգէն Աւագեանը, Մհեր Դաւիթեանը, Վիգէն Աբէլեանը 
եւ քոյր Սանտրա Վարդանեանը՝ ամփոփ զեկուցումներ ներկայացնելու քարոզչական առցանց 
Բ. համագումարին, Հ.Մ.Ը.Մ.ի նաւապտոյտին (13-20 Յուլիս 2026), նուիրահաւաքի 
աշխատանքներուն եւ Արցախի երեխաներու յատուկ Հ.Մ.Ը.Մ.ի բակային ճամբարներուն 
մասին։ 
 Ժողովին երկրորդ մասով, ներկայ ատենապետները նախապէս յղուած փաուըր-փոյնթ 
հարցարաններու ճամբով ներկայացուցին իրենց Շրջաններու ընդհանուր իրավիճակը՝ 
Պատգամաւորական վերջին Ընդհանուր Ժողովէն (Հոկտեմբեր 2023) մինչեւ օրս երկարած 
ժամանակաշրջանին։ Անոնք յատուկ կերպով անդրադարձան իրենց շրջաններու 
իրագործումներուն, Արցախի ի նպաստ նախաձեռնութիւններուն, սկաուտական, մարզական, 
քարոզչական եւ երիտասարդական մարզերու աշխատանքներուն եւ դիմագրաւած գլխաւոր 
դժուարութիւններուն։ 
 Չորս ժամուան բաւական երկար ու սպառիչ ժողովէ մը ետք, ներկաները իրարմէ 
բաժնուեցան 15-17 Նոյեմբերին, միջ-դիւանական ԺԱ. խորհրդաժողովին, Երեւանի մէջ 
տեսնուելու խոստումով եւ ժողովին ներկայացուած հարցերը այնտեղ խոր կերպով 
քննարկելու որոշումով։ 
 
Ծանօթ : Օրուայ ժողովին մաս կազմեց միութեանս ատենապետ եղբ. Մասիս Վահանեանը : 

ԽՄԲԱՊԵՏԱԿԱՆ ԱՌՑԱՆՑ ԱՌԱՋԻՆ ԺՈՂՈՎԸ 
  
 Շաբաթ, 14 Դեկտեմբեր 2024-ին, Հ.Մ.Ը.Մ.ի Կեդրոնական Վարչութեան կազմակերպութ-
եամբ տեղի ունեցաւ միութեան Շրջանային եւ 
Մեկուսի շրջաններու խմբապետական առաջին 
առցանց ժողովը՝ ներկայութեամբ 23 շրջաններէ 29 
խմբապետներու եւ Կեդրոնական Վարչութեան 10 
անդամներու։ 
 Ժողովին ընթացքին Կեդրոնական Վարչութ-
եան սկաուտական կորիզի անդամները խմբապետ-
ներուն զեկուցեցին միութեան սկաուտական մարզի 
անցնող մէկ տարուան աշխատանքները՝ Խմբապետ-
ական Թ․ համագումար եւ անկէ բխած  աշխատանք-
ային խմբակներու գործունէութիւն, Եւրոպայի 
ցամաքամասի բանակում, գործուղումներ դէպի Պուլկարիա եւ Գահիրէ։ 
 Խմբապետներուն փոխանցուեցան նաեւ յառաջիկային տեղի ունենալիք ծրագիրներ։ 
Խմբապետները, իրենց կարգին, կատարեցին շինիչ առաջարկներ։ 
 Ժողովը, որ եռամսեայ հերթականութեամբ պիտի կրկնուի, աւարտեցաւ Կեդրոնական 
Վարչութեան ատենապետ եղբայր Յակոբ Խաչերեանի խօսքով՝ ուղղուած խմբապետներուն։ 

ՀԱՄԱ-Հ.Մ.Ը.Մ.ԱԿԱՆ ԽՄԲԱՊԵՏԱԿԱՆ Թ. ՀԱՄԱԳՈՒՄԱՐԸ ԳԱՀԻՐԷԻ ՄԷՋ 
 

 Հ.Մ.Ը.Մ.ի Կեդրոնական Վարչութեան կազմակերպութեամբ, 28 Օգոստոսէն 1 Սեպտեմբեր 
2024, Գահիրէի Հ.Մ.Ը.Մ.-«Արարատ» ակումբին մէջ տեղի կ’ունենայ  

միութեան խմբապետական Թ. համագումարը՝ մասնակցութեամբ Հ.Մ.Ը.Մ.ի Շրջանային եւ 
Մեկուսի 24 շրջաններէ 40 բարձրաստիճան խմբապետ-խմբապետուհիներու, Կեդրոնական 
Վարչութեան սկաուտական կորիզի պատասխանատուներու եւ հիւր դասախօսներու։ 
 Համա-Հ.Մ.Ը.Մ.ական խմբապետական համագումարները ընթացք առած են 1982-ին։ 
Վերջին համագումարը տեղի ունեցած է 2016-ին, Երեւան։ 2020-ին, քորոնայի համաճարակին 
պատճառով, Թ. համագումարը փոխարինուեցաւ առցանց համագումարով մը, որ տեղի ունեցաւ 25 
Յուլիս եւ 1 Օգոստոս 2020-ին։ 
 Համա-Հ.Մ.Ը.Մ.ական խմբապետական համագումարները.- 
- Ամփոփ տեղեկագիրներ կը լսեն իւրաքանչիւր շրջանի սկաուտական գործունէութեան մասին։ 
- Տեղեկագիրներու լոյսին տակ կ’ուսումնասիրեն Շրջանային եւ Մեկուսի շրջաններու 
սկաուտական մասնագիտական հարցեր եւ կը թելադրեն գործունէութեան ուղեգիծ։ 
- Կը զբաղին սկաուտական մասնագիտական հարցերով, ազգային-դաստիարակչական 
գիտելիքներով, գործնական աշխատանքներով, նաեւ՝ Համա-Հ.Մ.Ը.Մ.ական բանակումներու 
ծրագրումով։ 
- Կը մշակեն սկաուտական ընդհանուր գործունէութեան ուղեգիծ։ 
- Կը բանաձեւեն սկաուտական ընդհանուր կանոնագիրին վերաբերեալ բարեփոխութեան 
առաջարկներ։ 
 Համա-Հ.Մ.Ը.Մ.ական խմբապետական Թ. համագումարը կ’ունենայ պաշտօնական 
բացում, զոր առցանց կը սփռուի ընկերային ցանցերով։ Եռօրեայ նիստերու առընթեր, 
համագումարին մասնակիցները առիթը կ’ունենան երկու օր ծանօթանալու Եգիպտոսի տեսարժան 
վայրերուն եւ եգիպտահայ ազգային-միութենական կառոյցներուն։ 
 Համագումարին կը մասնակցին հետեւեալ շրջաններու բարձրաստիճան խմբապետ-
խմբապետուհիները.- Արցախ, Հայաստան, Թիֆլիս, Լիբանան, Երուսաղէմ, Գահիրէ, Պաղտատ, 
Քուէյթ, Յունաստան, Պուլկարիա, Լոնտոն, Փարիզ, Մարսէյ, Վալանս, Վիեննա, Միւնիխ, 
Սոտերթելիա, Ալմելօ, Առնհեմ, Գանատա, Աւստրալիա, Արեւելեան Մ. Նահանգներ, Արեւմտեան 
Մ. Նահանգներ եւ Հարաւային Ամերիկա։ 
 Համագումարի օրերուն Գահիրէի Հ.Մ.Ը.Մ.-«Արարատ»ը յատուկ հանդիսութեամբ կը նշէ 
Մեկուսի շրջանի հիմնադրութեան 110-ամեակը։ 

ԳԱՀԻՐԷԻ ՀԱՄԱԳՈՒՄԱՐԸ ՆԱԽՈՐԴՈՂ ԽՄԲԱՊԵՏԱԿԱՆ ՀԱՄԱԳՈՒՄԱՐՆԵՐԸ 
 
 Համա-Հ.Մ.Ը.Մ.ական խմբապետական համագումարները ունին 42 տարուան 
պատմութիւն։  
 Համա-Հ.Մ.Ը.Մ.ական խմբապետական ԱՌԱՋԻՆ համագումարը տեղի ունեցած է 18-21 
Փետրուար 1982, Աթէնք։ Համագումարին գլխաւոր օրակարգը եղած է սկաուտական ընդհանուր 
կանոնագրութեան մշակումը եւ համագաղութային բանակումներու յատուկ ծրագիրներու 
պատտրաստութիւնը։ Համագումարը քննած է նաեւ սկաուտական շարքերու ազգային 
գիտելիքները ներդաշնակող դաստիարակչական յատուկ ուղեցոյց մը, որուն կիրարկումը 
վստահուած է շրջաններուն, ըստ տեղական պայմաններուն եւ կարելիութիւններուն։ 
 ԵՐԿՐՈՐԴ համագումարը կատարուած է 26 Յունիսէն 5 Յուլիս 1988, Քալիֆորնիա։ 
Դաստիարակչական բազմաթիւ հարցերու քննութեամբ ծանրաբեռնուած համագումարին 
օրակարգը յատկանշուած է սկաուտական եւ ազգային-պահանջատիրական նիւթեր արծարծող 
տասնեակ մը դասախօսութիւններու ներկայացումով։ 

 ԵՐՐՈՐԴ համագումարը տեղի ունեցած է 14-23 Դեկտեմբեր 1996, Սիտնի։ Համագումարը 
առաւելաբար զբաղած է սկաուտական դասագիրքերու պատրաստութեամբ։ Համագումարը 
քննած է նաեւ միութեան զանազան շրջաններու սկաուտական աշխատանքները համադրելու եւ 
անոնց յարաբերութիւնները աւելի եւս ամրապնդելու անհրաժեշտութիւնը։ 
 ՉՈՐՐՈՐԴ համագումարը, ութը տարուան ընդմիջումէ ետք, կատարուած է 9-14 
Օգոստոս 2004, մայր հայրենիքի մէջ՝ Ծաղկաձոր։ Համագումարը ընդհանուր արժեւորում մը 
կատարած է միութեան սկաուտութեան պարզած իրավիճակին եւ օրուան պահանջներուն լոյսին 
տակ՝ ծրագիրներ առաջադրած է սկաուտական շարքերու ազգային-միութենական 
դաստիարակութեան ամրապնդման համար։ Համագումարին իրենց մասնակցութիւնը բերած են 
Իրանի Հայ Մշակութային «Արարատ» Կազմակերպութեան ներկայացուցիչները։  
 ՀԻՆԳԵՐՈՐԴ համագումարը տեղի ունեցած է 24-29 Օգոստոս 2008, Ծաղկաձոր։ 
Համագումարը քննած է սկաուտական «Վկայեալ» եւ «Արարատեան» կարգերու գիտելիքները, 
ճշդած է միութեան խմբապետներու վերաորակաւորման դասընթացքին նիւթերը եւ 
պատրաստած է մոկլիներու գործունէութեան ծրագիր։ Համագումարին իրենց մասնակցութիւնը 
բերած են Իրանի Հայ Մշակութային «Արարատ» Կազմակերպութեան, «Նայիրի» եւ «Սիփան» 
միութիւններու ներկայացուցիչները։ 



 14 

 ՎԵՑԵՐՈՐԴ համագումարը տեղի ունեցած է 20-24 Օգոստոս 2012, Ծաղկաձոր։ 
Համագումարը վերամշակած է միութեան սկաուտական կանոնագրութիւնը եւ դասագիրքերը։ 
Քննարկած է նաեւ Հայոց Ցեղասպանութեան 100-ամեակին առիթով Հ.Մ.Ը.Մ.ի սկաուտութեան 
կատարելիք աշխատանքները եւ ազգային-ընդհանրական մտահոգութիւն ներկայացնող 
զանազան հարցեր։ Համագումարին իրենց մասնակցութիւնը բերած են Իրանի Հայ Մշակութային 
«Արարատ» Կազմակերպութեան, «Նայիրի» եւ «Սիփան» միութիւններու ներկայացուցիչները։ 
 ԵՕԹՆԵՐՈՐԴ համագումարը կատարուած է 27-31 Յուլիս 2016, Երեւան։ Համագումարը 
նախապատրաստած է միութեան 100-ամեակի աշխատանքները, քննած է սկաուտական 
դասագիրքերու օգտագործման ձեւերը, «Արարատեան» կարգի կիրարկման պայմանները եւ 
համա-Հ.Մ.Ը.Մ.ական 11-րդ բանակումի կազմակերպման առնչուած հարցեր։ Համագումարին 
մասնակցած է Իրանի Հայ Մշակութային «Արարատ» Կազմակերպութեան ներկայացուցիչը։ 
ՈՒԹԵՐՈՐԴ համագումարը փոխարինող խմբապետական առցանց համագումարը կատարուած 
է 25 Յուլիս եւ 1 Օգոստոս 2020-ին, մասնակցութեամբ միութեան Շրջանային եւ Մեկուսի 27 
շրջաններու եւ Իրանի «Արարատ», «Նայիրի» եւ «Սիփան» կազմակերպութիւններու 67 
բարձրաստիճան խմբապետներու։ Համագումարը քննած է սկաուտական «Արարատեան» կարգի 
նիւթերը, համա-Հ.Մ.Ը.Մ.ական 12-րդ ընդհանուր բանակումի կապուած առաջարկներ եւ 
Հ.Մ.Ը.Մ.ի սկաուտութեան տեսլականը։ 
(Կցուած՝ խմբապետական համագումարներու պաշտօնական լուսանկարները վերջինէն առաջին 
կարգով)։ 

Նոր Ճրագ . Ժ տարի թիւ  4 

ՀԱՄԱ-ՀՄԸՄ-ԱԿԱՆ ԽՄԲԱՊԵՏԱԿԱՆ Թ. ՀԱՄԱԳՈՒՄԱՐԻՆ ՄԵԿՆԱՐԿԸ 
ՅԱՋՈՂՈՒԹԵԱՄԲ ՏՐՈՒԵՑԱՒ ԳԱՀԻՐԷԻ ՄԷՋ 

 
 Չորեքշաբթի, 28 Օգոտսոսի երեկոյեան ժամը 7.30-ին, Գահիրէի «Յուսաբեր» ակումբի 
«Գարագաշեան» սրահին մէջ կազմակերպուած պաշտօնական հանդիսութեամբ մը մեկնարկը 
տրուեցաւ համա-ՀՄԸՄական խմբապետական Թ. համագումարին, որ կ’երկարի մինչեւ 
Կիրակի, 1 Սեպտեմբեր։ 
 Բացման հանդիսութիւնը իրենց ներկայութեամբ պատուեցին Եգիպտոսի Հայոց թեմի 
Առաջնորդ Աշոտ Եպս Մնացականեան, Եգիպտոսի թեմի եւ Երուսաղէմի պատրիարքական 
կառավարիչ հայ կաթողիկէ Գրիգոր Օգոստինոս եպս. Գուսան, Հայաստանի Հանրապետութեան 
Եգիպտոսի մօտ հիւպատոս Մկրտիչ Կարապետեան, թեմական ժողովի ատենապետ Գէորգ 
Երզնկացեան, ՀՅԴ Եգիպտոսի Առանձնակի կոմիտէի ներկայացուցիչ տոքթ. Արմէն 
Մազլումեան, «Յուսաբեր» Մշակութային Ընկերակցութեան ատենապետ Շանթ Կապէեան, 
հրաւիրեալներ եւ հիւրեր։ Ներկայ էին ՀՄԸՄ-ի Կեդրոնական Վարչութեան դիւանի եւ 
սկաուտական կորիզի անդամները, ՀՄԸՄ-ի Գահիրէի «Արարատ» Մեկուսի շրջանի անցեալի եւ 
ներկայի վարչականներ եւ համագումարի մասնակից 24 շրջաններու 38 խմբապետ-
խմբապետուհիներ։ 

ՀՄԸՄ-«ԱՐԱՐԱՏ»Ի ՎԱՐՉՈՒԹԵԱՆ ԽՕՍՔԸ 
 Եգիպտոսի, Հայաստանի, Արցախի եւ ՀՄԸՄ-ի քայլերգներու 
ունկնդրութենէն ետք, հանդիսութեան բացումը կատարեց եւ ներկաները 
ողջունեց ՀՄԸՄ-ի Գահիրէի «Արարատ» Մեկուսի շրջանի ատենապետ 
եղբ. Լեւոն Դելփեան։ Ան իր ուրախութիւնը եւ հպարտութիւնը յայտնեց 
համա-ՀՄԸՄ-ական խմբապետական 9-րդ համագումարին Եգիպտոսի մէջ 
կազմակերպման համար եւ նկատել տուաւ, որ ուշագրաւ է համագումարին 
երիտասարդ տարրերու մասնակցութիւնը, ինչ որ մեծ յոյս կը ներշնչէ ՀՄԸՄ
-ի հայանուէր գործունէութեան ծաւալման համար։ ՀՄԸՄ ունի լաւ 
պատրաստութեամբ, առողջ եւ հմուտ տարրեր, որոնք միշտ պատրաստ են 
շարունակելու իրենց նախորդներուն գործը, շեշտեց ան։ 
 Եղբ. Լեւոն Դելփեան յայտնեց, որ համագումարին կազմակերպումը 
կը զուգադիպի Գահիրէի ՀՄԸՄ-«Արարատ»ի հիմնադրութեան 110-
ամեակին։ Մեկուսի շրջանը Սփիւռքի տարածքին մարզական-սկաուտա-
կան գործունէութիւն ծաւալած երկրորդ հնագոյն կեդրոնն է Աղեքսանդր-
իոյ ՀՄԸՄ-«Կամք»էն ետք։ Դելփեան այս առիթով գնահատեց ՀՄԸՄ-ի 
Գահիրէի «Արարատ» Մեկուսի շրջանին հանդէպ գաղութի ազգային 
մարմիններուն եւ ժողովուրդին ցուցաբերած մնայուն աջակցութիւնը եւ 
յաջողութիւն յայտնեց համագումարի աշխատանքներուն։ 

 Ապա, ցուցադրուեցաւ տեսերիզ մը, ուր համագումարի մասնակիցներուն իրենց ողջոյնի 
խօսքերը կը փոխանցէին համա-ՀՄԸՄական բանակումներու նախկին ընդհանուր խմբապետներ։ 
 
ՀՄԸՄ-Ի ԿԵԴՐՈՆԱԿԱՆՎԱՐՉՈՒԹԵԱՆ ԽՕՍՔԸ 
 ՀՄԸՄ-ի Կեդրոնական Վարչութեան խօսքը արտասանեց ատենապետ եղբ. Յակոբ 
Խաչերեան։ Եղբայրը նշեց, որ «Սկաուտութիւնը ՀՄԸՄ-ի համար պարզապէս կիրակնօրեայ հաւաք 
կատարող, տողանցք, արշաւ եւ բանակում իրականացնող տարազաւորներու խումբ մը չէ։ 
Սկաուտութիւնը ամէն բանէ առաջ Քիփլինկի բնութագրած ապագայ մարդը պատրաստող 
շարժում մըն է, ուր պատանիներ մարմնի, մտքի եւ հոգիի առողջութեամբ կը պատրաստուին 
գալիքին մարդկային ու ազգային պատասխանատուութիւններ ստանձնելու»։ 
 Եղբայրը նաեւ շեշտեց, որ «Այսօր, բոլոր ժամանակներէ աւելի, սուր անհրաժեշտութիւնը 
կայ Հայաստանի մէջ քաղաքացիական իր պարտաւորութիւններուն գիտակից, Սփիւռքի մէջ 
ազգային իր պատասխանատուութիւններուն տէր կանգնող հայ մարդ ունենալու։ Իսկ 
սկաուտութիւնը այն իտէալ միջավայրն է, որուն առողջարար մթնոլորտին մէջ, կարելի է 
լաւագոյնս կերտել նման մարդիկ, հայե՛ր, որոնք իրենց պատրաստութեամբ, 
պարտաճանաչութեամբ եւ նուիրումով կը զատորոշուին բոլորէն եւ կը դառնան մեր կեանքին 
անհրաժեշտ թթուածինը ներարկող ուժեր»։ 
 Ապա, ՀՄԸՄ-ի սկաուտական համագումարներու դերակատարութեան մասին 
արտայայտուելով, եղբ. Խաչերեան հաստատեց. «Միութեան համագաղութային կառոյցի 
վերածուելէն մինչեւ օրս կատարուած են 8 համագումարներ, որոնք անպայման նորութիւն մը, 
յառաջդիմութիւն մը բերած են ՀՄԸՄ-ի սկաուտական շարքերուն։ Արդիականութիւն՝ 
սկաուտական հաւաքներու եւ յայտագիրներու, փոփոխութիւն՝ դասագիրքերու եւ 
մանկավարժական մօտեցումներու, իսկ ամէնէն կարեւորը՝ տեւական թարմութիւն՝ հայեցի 
դաստիարակութեան ժամանակակից եւ ազդու ծրագիրներու»։ 
 Շարունակելով, եղբ. Խաչերեան կարեւորութեամբ ընդգծեց, որ «համա-Հ.Մ.Ը.Մ.ական 
Թ. խմբապետական համագումարը կոչուած է ճշդելու, թէ հայ կեանքի այս տագնապալի 
օրերուն, ո՞ւր պիտի ուղղուի եւ ինչպէ՞ս պիտի ուղղուի ՀՄԸՄ-ի սկաուտութիւնը։ Հիմնական ի՞նչ 
նպատակներ հետապնդելով եւ այդ նպատակներուն հասնելու ի՞նչ միջոցներ որդեգրելով»։ 
Իր խօսքին աւարտին, ՀՄԸՄ-ի Կեդրոնական Վարչութեան ատենապետը շնորհաւորեց Գահիէի 
ՀՄԸՄ-«Արարատ»ի հիմնադրութեան 110-ամեակը եւ յայտնեց, որ «Գահիրէն յատուկ տեղ ունի 
ՀՄԸՄ-ի պատմութեան մէջ, իբրեւ ՀՄԸՄ-ի հիմնադրութենէն առաջ ստեղծուած մարզական-
սկաուտական կեդրոն, իբրեւ եգիպտահայ աթլեթիք մրցումներու կազմակերպիչ եւ իբրեւ 
հաւատաւոր ՀՄԸՄ-ականներու մնայուն դարբնոց»։ 

ԱՌԱՋՆՈՐԴ ՍՐԲԱԶԱՆԻՆ ՈՂՋՈՅՆԻ ԽՕՍՔԸ 
 Այնուհետեւ խօսք առաւ Եգիպտոսի Հայոց թեմի Առաջնորդ Աշոտ եպս. 
Մնացականեան։ Ան ըսաւ, որ ՀՄԸՄ-ի յաջողութեան գաղտնիքներէն մէկը 
այն է, որ իւրաքանչիւր պատասխանատու ՀՄԸՄ-ական կարողացած է իրեն 
յաջորդող սերունդներուն անհատականութիւնը ձեւաւորել, եւ այդ առումով 
ՀՄԸՄ-ը պատմութեան մէջ արձանագրուած է ո՛չ միայն իբրեւ կազմակերպ-
ութիւն, այլ՝ իբրեւ ազգային կեանքի մէջ շօշափելի ներկայութիւն ունեցող 
միութիւն։ Միութիւն, որ սփիւռքեան իր իրավիճակէն դուրս գալով կարողա-
ցած է կարեւոր ներկայութիւն դառնալ նաեւ Մայր Հայրենիքի մէջ, որովհետեւ 
իրեն խնամքին յանձնուած սերունդները դաստիարակած է հայրենիք տեսնե-
լու, հայրենիք ունենալու, եւ ազատ ու անկախ հայրենիքի մէջ ապրելու եւ 
գործելու տեսլականով։  
 Մնացականեան եպս. իր խօսքը ՀՄԸՄ-ի պատասխանատու պաշտօն ստանձնած 
խմբարետ-խմբապեհուհիներուն ուղղելով ըսաւ. «Այսօր մեր հայ իրականութիւնը այնպիսի 
կացութեան մէջ կը գտնուի, որ անհրաժեշտ է նոր սերունդին մէջ արթնցնել ազգայինը-
հայրենասիրականը, որովհետեւ համաշխարհային այլասերումը, ազգային արժէքներու 
ոտնահարումը իր ճանկերը հասցուցած է մինչեւ մայր հայրենիք, ուր եւս կը տեսնենք 
ազգակործան գործունէութիւններ։ Հետեւաբար,- շեշտեց Սրբազանը,- այսօր ձեզմէ իւրաքան-
չիւրէն կը պահանջուի ո՛չ միայն բարձրանալ եւ բարձրացնել, այլ՝ ձեր պատասխանատուութեան 
յանձնուած իւրաքանչիւր փոքրիկի հոգիին մէջ արթնցնել ազգայինը, բարձրացնել զայն 
անտարբերութենէ, բարձրացնել այն բոլոր վնասակար երեւոյթներէն, որոնց մէջ կրնան 
խեղդուիլ ազգայինը, մշակութայինը, պատմականը, ապագայ հպարտ հայ անհատ դառնալու 
կարելիութիւնը։ Արդ, ո՛չ միայն հայրենասիրութիւն սերմանեցէք, այլ՝ դարձէք հայրենասիրութ-
եան ամենավառ օրինակը։ Ո՛չ թէ հանգամանք հաստատեցէք, այլ՝ դարձէք յարգանքի եւ սիրոյ 
այն օրինակը, որ ձեր ետեւէն քալող իւրաքանչիւր փոքրիկ իրեն տեսնէ ո՛չ թէ իբրեւ ապագայ 
ղեկավար, այլ՝ իբրեւ հայրենիքին ծառայող անհատ, հայրենիքին ծառայող հաւաքականութեան 
մէկ միաւոր, հայրենիքին համար նուիրուած զինուոր»։ 
 Խօսքին աւարտին, Մնացականեան եպս. իմաստութիւն մաղթեց մեր ժողովուրդին, 
որպէսզի կարենայ ո՛չ միայն դիմագրաւել իրեն սպառնացող մարտահրաւէրները, մեր երկրին 
անկախութեան պահպանման վտանգները, այլեւ՝ հայ անհատի գոյութիւնը վտանգող, ազգային 
արժէքներ կրող, պատմութեան վառ գիտակցութեամբ ապրող, մշակոյթի կառչած հայու մարդու 
ապագան հարցականի ենթարկող դժուարութիւնները։ 
 Առաջնորդին խօսքէն ետք, հանդիսութիւնը փակուեցաւ ՀՄԸՄ-ի Գահիրէի «Արարատ» 
Մեկուսի շրջանի եւ ՀՄԸՄ-ի կեդրոնական Վարչութեան միջեւ յուշանուէրներու փոխանակումով։ 
Պաշտօնական հանդիսութեան յաջորդեց հիւրասիրութիւն։  
 
ՀԱՄԱԳՈՒՄԱՐԻՆԱՇԽԱՏԱՆՔՆԵՐԸ 
 Յայտնենք, որ համագումարը իր նիստերուն սկսաւ պաշտօնական բացումէն առաջ, 
Չորեքշաբթի, 28 Օգոստոսի առաւօտեան ժամը 10-ին, դրօշակի յատուկ 
արարողութեամբ, որուն ընթացքին խօսք առաւ ՀՄԸՄ-ի Կեդրոնական 
Վարչութեան անդամ, սկաուտական կորիզի պատասխանատուներէն 
եղբ. Աւօ Տէրվիշեան։ Ան իր խօսքին մէջ յայտնեց, որ «Աշխարհը 
կ՚ընթանայ դէպի անհատապաշտութիւն, նիւթապաշտութիւն, 
ընկերային անապահովութիւն եւ մեքենապաշտութիւն, մինչդեռ ՀՄԸՄ
-ը կը թիավարէ այս բոլորին դէմ, կը դիմանայ ու կ՚ուռճանայ քանակով 
ու որակով, հինգ ցամաքամասերու վրայ պահելով նորահաս հայ 
սերունդներուն ազգային ինքնութիւնն ու դիմագիծը»:  
 Եղբ. Տէրվիշեան իր խօսքը համագումարի մասնակիցներուն 
ուղղելով ըսաւ. «Խմբապետ-խմբապետուհիներ, ՀՄԸՄ-ի նշանաբանը՝ 
«Բարձրացի՛ր-բարձրացուր»-ը ուղեցոյց ունենալով, ձեր աշխոյժ 
ներկայութեամբ պատրաստ եղէք կերտելու ՀՄԸՄ-ի երթը շարունակող 
նոր «կամաւոր բանակ»ներ, որոնք պիտի գործեն հայապահպանումի 
առաքելութեամբ, կառչած մնալով միութեան հիմնադիրներուն 
հաստատած «Առողջ միտքը՝ առողջ մարմինին մէջ» սկզբունքին: 

Դրօշակի արարողութենէն ետք, Չորեքշաբթի, 28 եւ Հինգշաբթի, 29 Օգոստոսի առաւօտեան եւ 
յետմիջօրէի նիստերով համագումարին մասնակիցները քննեցին ՀՄԸՄ-ի սկաուտութիւնը 
հետաքրքրող կազմակերպական, կանոնագրային, դաստիարակչական եւ քարոզչական բազմաթիւ 
նիւթեր, որոնք հանգամանօրէն ներկայացուեցան ՀՄԸՄ-ի Կեդրոնական Վարչութեան անդամներ՝ 
քոյր Թալին Օրտողլեանի, եղբայրներ Ֆէտի-Խաժակ Գազանճեանի, Յակոբ Խաչերեանի, Վահէ 
Թանաշեանի, Վիգէն Աւագեանի եւ Կեդրոնական Վարչութեան թեքնիք աշխատանքներու 
պատասխանատու եղբ. Շանթ Տէմիրճեանի կողմէ (յառաջիկային կը ներկայացնենք յաւելեալ 
մանրամասնութիւններ)։ 

ՀԱՄԱ-ՀՄԸՄ.ԱԿԱՆ ԽՄԲԱՊԵՏԱԿԱՆ Թ. ՀԱՄԱԳՈՒՄԱՐԸ ԳԱՀԻՐԷԻ ՄԷՋ 
ԱՒԱՐՏԵՑ ԻՐ ԱՇԽԱՏԱՆՔՆԵՐԸ 

 
 Չորս օրուան քննարկումներէ, աշխատանքային նիստերէ եւ գործնական 
հանդիպումներէ ետք, Շաբաթ, 31 Օգոստոսի երեկոյեան ժամը 8-ին, համա-ՀՄԸՄ-ական Թ. 
համագումարը իր աշխատանքները աւարտեց Գահիրէի «Յուսաբեր» կեդրոնի 
«Գարագաշեան» սրահին մէջ։ 
 ՀՄԸՄ-ի 24 Շրջանային եւ Մեկուսի շրջաններ ներկայացնող 38 բարձրաստիճան 
խմբապետ-խմբապետուհիներ համագումարին ընթացքին լսեցին բազմաթիւ զեկուցումներ, 
որոնց լոյսին տակ ծաւալեցին խոր քննարկումներ։ Այսպէս, «Սկաուտական 
համագումարներու նպատակն ու դերը» նիւթին շուրջ զեկուցեց ՀՄԸՄ-ի Կեդրոնական 
Վարչութեան անդամ եղբ. Ֆէտի-Խաժակ Գազանճեան։ «ՀՄԸՄ-ի սկաուտութիւնը այսօր» 
նիւթը վիճակագրական մանրամասն տուեալներով ներկայացուց ՀՄԸՄ-ի Կեդրոնական 
Վարչութեան անդամ քոյր Թալին Օրտողլեան։ Զուգահեռ, մասնակիցները աշխատանքային 
խմբակներու բաժնուելով սերտեցին միութեան սկաուտական կարգերու, գիրքերու 
ծրագիրները եւ ներկայացուցին բարեփոխման իրենց առաջարկներն ու տեսակէտները։ 
Խմբապետական համագումարը քննեց նաեւ «ՀՄԸՄ-ի սկաուտութեան արդիականացման 
մարտահրաւէրը» նիւթը, զոր ներկայացուց ՀՄԸՄ-ի Կեդրոնական Վարչութեան ատենապետ 
եղբ. Յակոբ Խաչերեան։ Այնուհետեւ, մասնակիցները ունեցան գործնական, դաշտային 
փորձարկումներ՝ արարողութիւններ կատարելու եւ աստիճանատուչութեան ձեւերու մասին։ 
Օրակարգի նիւթ դարձան նաեւ միջ-ցամաքամասային սկաուտական ձեռնարկները, որոնք 
պիտի ըլլան գալիք հանգրուանի գլխաւոր նորութիւններու շարքին։ 

ՀԱՄԱԳՈՒՄԱՐԻՆ ԵՐԿՐՈՐԴ ՕՐԸ 
 Համագումարին երկրորդ օրը ներկայացուեցան զեկուցական հինգ նիւթեր.- 
- «ՀՄԸՄ-ի սկաուտական կանոնագիրը»- ՀՄԸՄ-ի Կեդրոնական Վարչութեան անդամ եղբ. 
Վահէ Թանաշեան։ 
- «Ի՞նչպէս կատարել ՀՄԸՄ-ի սկաուտական աշխատանքներու քարոզչութիւնը»- ՀՄԸՄ-ի 
Կեդրոնական Վարչութեան անդամ եղբ. Վիգէն Աւագեան։ 
- «ՀՄԸՄ-ի սկաուտութիւնը եւ արդի արհեստագիտութիւնը» - ՀՄԸՄ-ի արհեստագիտական 
բաժանմունքի պատասխանատու եղբ. Շանթ Տէմիրճեան։ 
- «Սկաուտական Արարատեան կարգը»- ՀՄԸՄ-ի Կեդրոնական Վարչութեան անդամ քոյր 
Թալին Օրտողլեան։ 
- «Սկաուտական Վկայեալ կարգը»- ՀՄԸՄ-ի Կեդրոնական Վարչութեան անդամ եղբ. Աւետիս 
Տէրվիշեան։ 
Զեկուցումներուն յաջորդեցին քննարկումներ եւ աշխատանքային խմբակներու մէջ 
առաջարկներու եւ բանաձեւումներու մշակումներ։ 
Համագումարի մասնակիցներ քննարկեցին նաեւ խմբապետական գործուղումներու, 
սկաուտական պէճերու, կարգերու եւ արարողութիւններու պայմաններու, իրագործման եւ 
միօրինականացման կապուած հարցեր։ 
 
ԵԳԻՊՏՈՍԻ ՏԵՍԱՐԺԱՆ ՎԱՅՐԵՐ ԱՅՑԵԼՈՒԹԵԱՆ ՕՐԸ 
 Համագումարը երրորդ օրը առաւ դադար եւ զանազան երկիրներէն Եգիպտոս ժամանած 
ՀՄԸՄ-ական խմբապետ-խմբապետուհիները այցելեցին աշխարհի եօթը հրաշալիքներէն 
նկատուող պատմական բուրգերը (Սաքարա եւ Կիզէ) եւ Սփինքսի արձանը։ Նոյն օրը, 
երեկոյեան, անոնք ընթրիքի հիւրը եղան Գահիրէի ՀՄԸՄ-«Արարատ»ին, որ այս օրերուն կը նշէ 
իր հիմնադրութեան 110-ամեակը։ 
 
ՀԱՄԱԳՈՒՄԱՐԻՆ ՉՈՐՐՈՐԴ ՕՐԸ 
 Իր աշխատանքներուն չորրորդ օրը համագումարը քննեց սկաուտական 
կանոնագրութեան բարեփոխման առաջարկները եւ լսեց առցանց զեկուցում մը՝ միջազգային 
սկաուտական շարժումի կառոյցին եւ այդ կառոյցին մէջ ՀՄԸՄ-ՀԱՍԿ-ի ներկայութեան մասին։ 
Զեկուցումը ներկայացուց ՀՄԸՄ-ի Կեդրոնական Վարչութեան անդամ քոյր Սանտրա 
Վարդանեան։ 
 Օրակարգի նիւթ դարձան ՀՄԸՄ-ի սկաուտական մասնագիտական պէճերը, ազգային 
դաստիարակութեան կարեւորութիւնը սկաուտական աշխատանքներու մէջ, մարդուժի 
պատրաստութեան, սկաուտական տեղեկութիւններու շտեմարանի (Database-ի), համա-ՀՄԸՄ-
ական 13-րդ ընդհանուր բանակումի (2026), սկաուտական առցանց գրադարանի եւ 
վաճառատան ստեղծման կապուած հարցեր։ 
 Համագումարի փակման նիստին, ժողովականներուն այցելեց Եգիպտոսի մէջ յունական 
սկաուտական բարձրաստիճան պատասխանտուներէն Եաննիս Մելախրինուտիս։ Ան ողջունեց 
ՀՄԸՄ-ը եւ արտասահմանի յունական սկաուտութեան անունով հայ-յունական սկաուտական 
գործակցութեան պատրաստակամութիւն յայտնեց։ ՀՄԸՄ-ի պատասխանատուները, իրենց 
կարգին, գնահատեցին յարգելի հիւրին այցելութիւնը եւ արտայայտուեցան հայ-յունական 
պատմական միացեալ ճակատագիրի եւ ապագայ գործակցութեան անհրաժեշտութեան մասին։ 
Հուսկ, համագումարը իր աւարտին հասաւ դրօշակի արարողութեամբ եւ «Յառաջ նահատակ» 
քայլերգի կատարումով։ 

ԱՅՑԵԼՈՒԹԻՒՆ ԱԶԳ. ԱՌԱՋՆՈՐԴԱՐԱՆ, 
ԵԿԵՂԵՑԻ ԵՒ ԳԵՐԵԶՄԱՆԱՏՈՒՆԵՐ 
 Կիրակի, 1 Սեպտեմբերին, համագումարի 
մասնակիցները այցելեցին Եգիպտոսի Ազգային 
առաջնորդարան, Ս. Գրիգոր Լուսաւորիչ 
եկեղեցի եւ հայկական գերեզմանատուներ, ուր 
ծաղկեպսակներու զետեղումով անոնք յարգանքի 
տուրք ընծայեցին ՀՄԸՄ-ի հիմնադիր սերունդի 
անդամներէն Հայկ Ճիզմէճեանի, Հայաստանի Ա. 
Հանրապետութեան երրորդ վարչապետ Համօ 
Օհանջանեանի եւ ՀՅԴաշնակցութեան 
պանթէոնին մէջ իրենց յաւիտենական հանգիստը 
գտած նուիրեալներու՝ Վահան Նաւասարդեանի, 
Գաբրիէլ Լազեանի, Սրբուհի Թիրեաքեանի, 
Բենիամին Թաշեանի, Օննիկ Մաճառեանի եւ այլ 
գաղափարակիցներու։ 

Ծանօթ  : Օրուայ ժողովներուն մաս կազմեցին «միութեանս խմբապետ Եղբ. 

Յակոբ Գասպարեան եւ Միութեանս Աքելլա սկաուտ Եղբ. Ռազմիկ Արամեան» 

ները: 

 Հ.Մ.Ը.Մ.ի հիմնադրութեան 106-րդ տարեդարձին զուգադիպող շաբաթավերջը, 15-17 

Նոյեմբերը, ձեռնարկներով եռուն պիտի ըլլայ Երեւանի մէջ։ 16 եւ 17 Նոյեմբերին, Հ.Մ.Ը.Մ.ի 

Կեդրոնական Վարչութեան կազմակերպութեամբ, տեղի պիտի ունենայ միութեան միջ-

դիւանական 11-րդ խորհրդաժողովը, մասնակցութեամբ Հ.Մ.Ը.Մ.ի Շրջանային եւ Մեկուսի 19 

շրջաններէ 36 մասնակիցներու։ Խորհրդաժողովը պիտի քննէ միութեան վերջին շրջանի 

գործունէութիւնը (Եւրոպայի ցամաքամասի Ա. բանակում, սկաուտական խմբապետական Թ. 

համագումար, քարոզչական առցանց Բ. համագումար, Հ.Մ.Ը.Մ.ի «Արցախ հիմնադրամ»ի 

աշխատանքներ եւ այլն) եւ մօտէն ծանօթանայ յառաջիկայի աշխատանքներուն (Ամերիկեան 

ցամաքամասի Ա. բանակում, համա-Հ.Մ.Ը.Մ.ական 12-րդ մարզախաղեր, համա-Հ.Մ.Ը.Մ.ական 

13-րդ բանակումի նախապատրաստութիւններ, նաւապտոյտ եւ այլն)։ 

 Խորհրդաժողովին պաշտօնական բացումը պիտի կատարուի Ուրբաթ, 15 Նոյեմբերի 

առաւօտեան, Եռաբլուրէն։ Նոյն օրը, երեկոյեան, Կեդրոնական Վարչութեան քարոզչական 

յանձնախումբին նախաձեռնութեամբ տեղի պիտի ունենայ խորհրդաժողովի մասնակիցներուն 

հանդիպումը՝ հայրենի լրատուամիջոցներու ներկայացուցիչներուն հետ։ Հանդիպումը պիտի 

ծառայէ 106-ամեայ միութեան աշխարհասփիւռ աշխատանքներուն ծանօթացման եւ 

փոխադարձ գործակցութեան կապերու հաստատման։ 

 Շաբաթ, 16 Նոյեմբերի երեկոյեան, տօնակատարութեամբ մը պիտի նշուի Հ.Մ.Ը.Մ.ի 

հիմնադրութեան 106-ամեակը եւ Հայաստանի մէջ վերընձիւղման 35-ամեակը։ Իսկ Կիրակի, 17 

Նոյեմբերին, խորհրդաժողովին մասնակիցները պիտի այցելեն Ծիծեռնակաբերդ եւ Էջմիածին, 

ուր յաւարտ Ս. Պատարագի հոգեհանգստեան պաշտօն պիտի կատարուի մահացած եւ 

նահատակուած Հ.Մ.Ը.Մ.ականներու յիշատակին։ Յետմիջօրէին, Հ.Մ.Ը.Մ.-ՀԱՍԿ պիտի 

կատարէ 35-ամեակի սկաուտական ձեռնարկ։ 

 Յայտնենք, որ Հ.Մ.Ը.Մ.ի միջ-դիւանական խորհրդաժողովները քառամեայ դրութեամբ 

տեղի կ’ունենան 1985-էն ի վեր, սակայն առաջին անգամն է, որ անոնք կը կազմակերպուին 

Երեւանի մէջ, Հայաստան։ 

ԱՅՍ ՇԱԲԱԹԱՎԵՐՋԻՆ ԵՐԵՒԱՆԻ ՄԷՋ՝ Հ.Մ.Ը.Մ.Ի ՄԻՋ-ԴԻՒԱՆԱԿԱՆ 11-ՐԴ 

ԽՈՐՀՐԴԱԺՈՂՈՎ ԵՒ Հ.Մ.Ը.Մ.-ՀԱՍԿ-Ի 35-ԱՄԵԱԿԻ ՏՕՆԱԿԱՏԱՐՈՒԹԻՒՆ 

Հ.Մ.Ը.Մ.Ի ՄԻՋ-ԴԻՒԱՆԱԿԱՆ 11-ՐԴ ԽՈՐՀՐԴԱԺՈՂՈՎԻՆ ԲԱՑՈՒՄԸ ԵՌԱԲԼՈՒՐԻ 
ՆԱՀԱՏԱԿԱՑ ՊԱՆԹԷՈՆԷՆ 

 
 Հ.Մ.Ը.Մ.ի Կեդրոնական Վարչութեան կազմակերպութեամբ, Ուրբաթ, 15 Նոյեմբերի 
առաւօտեան ժամը 10-ին, միութեան միջ-դիւանական 11-րդ խորհրդաժողովին բացումը 
կատարուեցաւ Եռաբլուրի նահատակաց պանթէոնէն, ներկայութեամբ Հ.Յ.Դ. Բիւրոյի անդամներ 
Կիրօ Մանոյեանի, Արսէն Համբարձումեանի, Հ.Յ.Դ. Արցախի Կեդրոնական Կոմիտէի 
ներկայացուցիչ Արա Պուլուզեանի, Հ.Մ.Ը.Մ.ի Կեդրոնական Վարչութեան ներկայ եւ նախկին 
անդամներու, ինչպէս նաեւ միջ-դիւանական խորհրդաժողովի մասնակից 19 շրջաններէ 42 
մասնակիցներու։ 
 Եռաբլուրի նահատակաց պանթէոն հասնելով, մասնակիցները ուղղուեցան Եռաբլուրի 
Սրբոց Վարդանանց եկեղեցի, ուր դիմաւորուեցան Դադիվանքի վանահայր Յովհաննէս Քհնյ. 
Յովհաննէսեանի կողմէ։ 
 Յովհաննէս Քհնյ. կարճ խօսքով մը յայտնեց, որ Եռաբլուրը նաեւ հերոսաբլուր է։ Այստեղ կը 
հանգչին հայրենիքին հանդէպ իրենց պարտքը կատարած հերոսները, որոնց պարտաւոր ենք միշտ 
յիշել։ Չվախնանք հերոսին հերոս ըսելու, արցախցիին արցախցի ըսելու։ Չվախնանք Արցախը 
Հայաստան է ըսելու։ Եթէ չըսենք այդ բոլորը, մենք անտեսած կ’ըլլանք մեր հերոսներուն թափած 
արեան արժէքը։ 
 Շարունակելով, Յովհաննէս Քհնյ. ըսաւ. «Միանանք, զօրանանք եւ չհամակերպինք այս 
իրավիճակին հետ, այլ՝ պայքարինք, որպէսզի հասնինք մեր նպատակին։ Ոտքի կանգնինք եւ 
դառնանք հպարտ հայեր, ոչ թէ ծնկաչոք հայեր, այլ՝ գլուխը բարձր հպարտ հայեր, որպէսզի 
աշխարհին ապացուցենք, որ մենք իսկապէս հզօր ազգ ենք։ Եկէք անձերու չվերագրենք 
Հայաստանը։ Հայաստանը ամբողջութեամբ Հայաստան է։ Հայաստանը մեզմով Հայաստան է եւ 
մենք պարտաւոր ենք մեր պատիւը, մեր քաջութիւնը փոխանցել գալիք սերունդներուն»։ 

Նոր Ճրագ . Ժ տարի թիւ  4 

Քահանայ հօր խօսքին յաջորդեց հոգեհանգստեան աղօթք, որմէ ետք ներկաները 
դրօշակակիրներու առաջնորդութեամբ ուղղուեցան Եռաբլուրի նահատակաց յուշապատ, ուր 
Հ.Մ.Ը.Մ.ի անունով ծաղկեպսակ մը զետեղեցին Հ.Մ.Ը.Մ.ի Կեդրոնական Վարչութեան 
ատենապետ եղբ. Յակոբ Խաչերեան եւ Հ.Մ.Ը.Մ.-Հ.Ա.Ս.Կ.ի ատենապետ եղբ. Արթիւր Մկրտչեան։ 

 Այնուհետեւ, Հ.Մ.Ը.Մ.ի Կեդրոնական Վարչութեան ատենապետը արտասանեց 
խորհրդաժողովի բացման խօսքը՝ ըսելով. «Երբ Եռաբլուր ենք՝ հայոց աշխարհի սրբագոյն 
վայրը, պէտք է լուռ մնալ։ Հոս՝ մենք ուխտաւորներս ըսելիք չունինք։ Մենք կրնանք ամփոփուիլ 
եւ ինքնաքննութիւն ընել, հարց տալով, որ արդեօք մեր նպատակային ուղղութիւնը նո՞յնն է եւ 
զայն տակաւին միասին կը կտրե՞նք, մենք կենդանի, իսկ իրենք սաւառնող հոգիներ, մեզի 
հովանի ու պահապան»։ 
 Ապա, հարցումներու շարքը շարունակելով, եղբ. Խաչերեան նշեց. «Հաւատարի՞մ ենք 
մէկուկէս միլիոն ցեղասպանուած նահատակ ու սրբադասուած մեր զոհերու արեան կանչին։ 
Պահանջատէ՞ր ենք Ցեղասպանութեան ճանաչման եւ հատուցումին։ Եւ դեռ, ազատ, անկախ, 
միացեալ ու ամբողջական Հայաստանի իրագործումին հաւատացող ու ձգտող աննահանջ 
երդուեալներու կամաւոր բանա՞կ ենք»։ Ու եզրակացնելով, ան հաստատեց. «Եթէ հաստատ ենք 
մեր ուխտին, եւ մեր նպատակը անփոփոխ կը մնայ, աննենգ ենք սերունդներու կանչին, 
մեկնարկենք խորհրդաժողովը մեր քայլերգին կատարումով»։ 
 Կեդրոնական Վարչութեան ատենապետին խօսքին աւարտով ներկաները խմբերգեցին 
Հ.Մ.Ը.Մ.ի «Յառաջ նահատակ» քայլերգը։ Ապա, բոլորը լուռ ու յամրաքայլ քայլերով շրջեցան 
Եռաբլուրի մէջ իրենց յաւիտենական հանգիստը գտած նահատակներու շիրիմներուն շուրջ եւ 
ծաղիկներ խոնարհեցին Արցախեան առաջին եւ երկրորդ պատերազմներուն զոհ գացած 
Հ.Մ.Ը.Մ.ականներու յիշատակին։ 

ԽՈՐՀՐԴԱԺՈՂՈՎԻ ՆԻՍՏԵՐՈՒՆ 
ՄԵԿԱՐԿԸ 
 Միջ-դիւանական 11-րդ 
խորհրդաժողովի նիստերը ընթացք առին 
Ուրբաթ, 15 Նոյեմբերի կէսօրին եւ 
երկարեցան մինչեւ երեկոյեան ժամը 7-ը, 
օրակարգի վրայ ունենալով 
կազմակերպական, սկաուտական, 
մարզական, Հ.Մ.Ը.Մ.ի «Արցախ 
Հիմնադրամ»ի աշխատանքները։ 
 
ՀԱՆԴԻՊՈՒՄ ՀԱՅՐԵՆԻ 
ԼՐԱՏՈՒԱՄԻՋՈՑՆԵՐՈՒ 
ՆԵՐԿԱՅԱՑՈՒՑԻՉՆԵՐՈՒ ՀԵՏ 
 Միջ-դիւանական խորհրդաժողովի 
մասնակիցներու Երեւան ներկայութենէն 
օգտուելով, Հ.Մ.Ը.Մ.ի Կեդրոնական 
Վարչութեան հանրային կապերու մարմինը 
նոյն օրը, երեկոյեան ժամը 7-ին, 
ծանօթացման հանդիպում մը 
կազմակերպեց հայրենի 
լրատուամիջոցներու ներկայացուցիչներու 
հետ։ Հանդիպումին ցուցադրուեցան 
Հ.Մ.Ը.Մ.ը եւ անոր հանրային կապերու 
կառոյցը ծանօթացնող տեսանիւթներ։ 
Հանրային կապերու մարմնին անունով 
խօսք առաւ եղբ. Նժդեհ Մկրտիչեան, իսկ 
Կեդրոնական Վարչութեան կողմէ՝ եղբ. 
Վիգէն Աւագեան։ 
Խօսքերուն յաջորդեցին զրոյցներ՝ հայրենի 
լրատուամիջոցներու ներկայացուցիչներուն 
եւ աշխարհի զանազան երկիրներէն 
Հայաստան ժամանած Հ.Մ.Ը.Մ.ական 
պատասխանատուներուն միջեւ։ 

Հ.Մ.Ը.Մ.Ի ՄԻՋ-ԴԻՒԱՆԱԿԱՆ 11-ՐԴ ԽՈՐՀՐԴԱԺՈՂՈՎԸ ԱՒԱՐՏԵՑԱՒ 
ԾԻԾԵՌՆԱԿԱԲԵՐԴ ԱՅՑԵԼՈՒԹԵԱՄԲ 

  
 Երկօրեայ նիստերէ ետք, Հ.Մ.Ը.Մ.ի միջ-դիւանական 11-րդ խորհրդաժողովը 
աւարտեցաւ Ծիծեռնակաբերդ այցելութեամբ։ 
 Այցելութիւնը տեղի ունեցաւ Կիրակի, 17 Նոյեմբերի առաւօտեան ժամը 10-ին, 
մասնակցութեամբ Հ.Մ.Ը.Մ.ի Կեդրոնական Վարչութեան, Հ.Մ.Ը.Մ.-ՀԱՍԿ-ի եւ Հ.Մ.Ը.Մ.ի 
Արցախի վարչութիւններուն եւ միջ-դիւանական 11-րդ խորհրդաժողովի մասնակիցներուն։ 
Ծիծեռնակաբերդի յուշարձանին առջեւ, Հ.Մ.Ը.Մ.ի ընտանիքին անունով ծաղկեպսակ մը 
զետեղեցին Հ.Մ.Ը.Մ.ի Կեդրոնական Վարչութեան ատենապետ եղբ. Յակոբ Խաչերեան եւ 
Հ.Մ.Ը.Մ.-ՀԱՍԿ-ի վարչութեան ատենապետ եղբ. Արթիւր Մկրտչեան։ Ապա, բոլորը ուղուեցան 
անմառ կրակին շուրջ, ուր ծաղիկներ խոնարհեցին մեր մէկուկէս միլիոն նահատակներու 
յիշատակին եւ Տէրունական աղօթքով հրաժեշտ տուին հայութեան սրբավայրին։ 
 
ԷՋՄԻԱԾԻՆԻ ՄԷՋ ՀՈԳԵՀԱՆԳՍՀԵԱՆ ՊԱՇՏՕՆ՝ ՄԱՀԱՑԱԾ ԵՒ ՆԱՀԱՏԱԿՈՒԱԾ 
Հ.Մ.Ը.Մ.ԱԿԱՆՆԵՐՈՒ ՅԻՇԱՏԱԿԻՆ 
Ծիծեռնակաբերդ այցելութենէն ետք, Հ.Մ.Ը.Մ.ի բազմանդամ պատուիրակութիւնը ուղղուեցաւ 
Ս. Էջմիածին, ուր ներկայ գտնուեցաւ Պատարագի եւ մահացած ու նահատակուած 
Հ.Մ.Ը.Մ.ականներու յիշատակին յատկապէս կատարուած հոգեհանգստեան պաշտօնի։ 
Հոգեհանգիստէն առաջ, Ս. Էջմիածինի արտաքին յարաբերութիւններու եւ արարողակարգի 
բաժնի տնօրէն Նաթան Արք. Յովհաննիսեան ներկայ հաւատացեալներուն կարճ խօսքով մը 
ծանօթացուց Հ.Մ.Ը.Մ.ը եւ անոր 106 տարուան մարդանուէր ու հայանուէր առաքելութիւնը։ 
Ապա, բոլորը իրենց աղօթքներով հոգիներու խաղաղութիւն խնդրեցին այն Հ.Մ.Ը.Մ.ականներու 
համար, որոնք այս աշխարհէն հեռացան միութեան ու ազգին հանդէպ իրենց պարտքը 
կատարած ըլլալու խիղճի հանգստութեամբ։ 
 
Հ.Մ.Ը.Մ.-ՀԱՍԿ-Ի 35-ԱՄԵԱԿԻ ՃԱՇԿԵՐՈՅԹԸ ԵՒ ՊԱՐԳԵՒԱՏՐՈՒՄՆԵՐԸ 
Հ.Մ.Ը.Մ.ի միջ-դիւանական 11-րդ խորհրդաժողովի պատուիրակութիւնները, օր մը առաջ, 
Շաբաթ, 16 Նոյեմբերի երեկոյեան, իրենց մասնակցութիւնը բերին Հ.Մ.Ը.Մ.-ՀԱՍԿ-ի 35-
ամեակի ճաշկերոյթին, որուն ներկայ գտնուեցան Հ.Յ.Դ. Բիւրոյի անդամ Կիրօ Մանոյեան, 
Հ.Յ.Դ. Հայաստանի Գերագոյն Մարմինի անդամներ եւ Հայաստանի Ազգային Ժողովի 
պատգամաւորներ Գեղամ Մանուկեան եւ Արգիշտի Գէորգեան, Հ․Յ․Դ․ Արցախի Կեդրոնական 
Կոմիտէի ներկայացուցիչ Արա Պուլուզեան, Համազգայինի Կեդրոնական Վարչութեան անդամ 
Արտաշէս Շահպազեան, ՀՕՄ-ի Հայաստանի Շրջանային Վարչութեան անդամներ եւ 
Հ.Մ.Ը.Մ.ի բարեկամներ ու բարերարներ, ընդամէնը՝ 250 հոգի։ 
Ճաշկերոյթին պաշտօնական բաժինով ներկայացուեցաւ Հ.Մ.Ը.Մ.-ՀԱՍԿ-ի 35ամեայ երթը 
ներկայացնող տեսանիւթ մը։ Յոբելեար շրջանին անունով խօսք արտասանեց ատենապետ եղբ. 
Արթիւր Մկրտչեան, Հ.Յ.Դ. Հայաստանի Գերագոյն Մարմինին անունով՝ Գեղամ Մանուկեան եւ 
Հ.Մ.Ը.Մ.ի Կեդրոնական Վարչութեան անունով՝ եղբ. Վիգէն Աւագեան։ 

Նոր Ճրագ . Ժ տարի թիւ  4 

 Այս առիթով տեղի ունեցաւ Հ.Մ.Ը.Մ.-ՀԱՍԿ-ի 35ամեայ երթին մէջ մեծ ներդրում 
ունեցած վաստակաշատ միութենականներու պարգեւատրում։ Արդարեւ, Հ.Մ.Ը.Մ.-ՀԱՍԿ-ի 
«Ոսկէ շուշանածաղիկ» շքանշանին արժանացան եղբայրներ Էմիլ Մաղաքեան (ի 
բացակայութեան) եւ Պերճ Թիւֆէնկճեան։ Հ.Մ.Ը.Մ.-ՀԱՍԿ-ի «Վարդան Բախշեան» 
շքանշանը շնորհուեցաւ նահատակին գործակից, Հ.Մ.Ը.Մ.ի Հայաստանի վերընձիւղման 
առաջին սերունդի անդամներէն եղբ. Բագրատ Եսայեանի։ Շքանշանը յանձնեց նահատակ 
Վարդանին մայրը՝ Այտա Բախշեանը։ Հ.Մ.Ը.Մ.ի «Ծառայութեան» շքանշանին արժանացաւ 
եղբ. Դաւիթ Յակոբեան, իսկ միութեան բարձրագոյն՝ «Արժանեաց» շքանշանին տիրացաւ եղբ. 
Օշին Փիրումեան։ «Արժանեաց» շքանշանը յանձնեց Հ.Մ.Ը.Մ.ի Կեդրոնական Վարչութեան 
ատենապետ եղբ. Յակոբ Խաչերեան։ 
 Ճաշկերոյթին հատուեցաւ 35-ամեակի կարկանդակը եւ գործադրուեցաւ 
գեղարուեստական հարուստ յայտագիր։ 

Նոր Ճրագ . Ժ տարի թիւ  4 

Հ.Մ.Ը.Մ.Ի ՀԱՆՐԱՅԻՆ ԿԱՊԵՐՈՒ ՄԱՐՄԻՆԻՆ ԿԱԶՄԱԿԵՐՊՈՒԹԵԱՄԲ՝ 
ՀԱՆԴԻՊՈՒՄ-ԸՆԴՈՒՆԵԼՈՒԹԻՒՆ՝ ՀԱՅՐԵՆԻ ԼՐԱՏՈՒԱՄԻՋՈՑՆԵՐՈՒ 

ՆԵՐԿԱՅԱՑՈՒՑԻՉՆԵՐՈՒ 
 
 Հ.Մ.Ը.Մ.ի միջ-դիւանական 11-րդ խորհրդաժողովի 
մասնակցութեան համար Երեւան ժամանած Հ.Մ.Ը.Մ.ի 
աշխարհասփիւռ շրջաններու պատասխանատուներու ներկայ-
ութենէն օգտուելով, Ուրբաթ, 15 Նոյեմբերի երեկոյեան ժամը 7-ին, 
Հ.Մ.Ը.Մ.ի Կեդրոնական Վարչութեան հանրային կապերու 
մարմինը ծանօթացման հանդիպում-ընդունելութիւն մը կազմակեր-
պեց հայրենի լրատուամիջոցներու ներկայացուցիչներու համար։ 
Հանդիպումը նպակատադրեց 106-ամեայ Հայ Մարմնակրթական 
Ընդհանուր Միութիւնը եւ անոր 35-ամեայ հայաստանեան կազմա-
կերպութիւնը՝ Հ.Մ.Ը.Մ.-ՀԱՍԿ-ը մօտէն ծանօթացնել հայրենի 
բանաւոր, գրաւոր թէ ելեկտրոնային մամուլին եւ փոխադարձ 
կապեր հաստատել Հ.Մ.Ը.Մ.ի մեծ ընտանիքի անդամներուն եւ 
մամլոյ ներկայացուցիչներուն միջեւ։ 
 Հանդիպում-ընդունելութիւնը տեղի ունեցաւ «Քոնկրէս» 
հիւրանոցին մէջ, ներկայութեամբ 15 լրատուամիջոցներու ներկայ-
ացուցիչներու, Հ.Մ.Ը.Մ.ի Կեդրոնական Վարչութեան անդամներու 
եւ միջ-դիւանական 11-րդ խորհրդաժողովի մասնակիցներու։ 
 Հանդիպումին կազմակերպիչ մարմինին անունով ներկա-
ները ողջունեց եւ կարճ տեսանիւթով մը Հ.Մ.Ը.Մ.ի հանրային 
կապերու համակարգը ներկայացուց եղբ. Նժդեհ Մկրտիչեան։ Ան 
իր խօսքին մէջ նշեց, որ սովորականէն տարբեր հաւաք մըն է այս 
մէկը, որովհետեւ այստեղ հաւաքուած՝ ոչ-աշխատանքային 
հանդիպում մը կ’իրականացնենք՝ Հ.Մ.Ը.Մ.ի հիմնադրութեան 
նպատակները ծանօթացնելու եւ առաքելութեան գլխաւոր առաջա-
դրանքները պարզելու համար։ Հանդիպումը առիթ մըն է 106-ամեայ 
այս միութեան զանազան շրջաններու աշխատանքներու 
ծանօթացման եւ փոխադարձ գործակցութեան կապերու 
հաստատման։ 
 Ապա, խօսք առաւ Հ.Մ.Ը.Մ.-ՀԱՍԿ-ի ատենապետ եղբ. 
Արթիւր Մկրտչեան։ Ան ներկայացուց Հ.Մ.Ը.Մ.ի Հայաստանի մէջ 
վերընձիւղման պատմականը, շեշտելով, որ Հ.Մ.Ը.Մ. Հայաստանի 
առաջին Հանրապետութեան օրերուն ունեցաւ կարճատեւ, սակայն 
երախտաշատ գործունէութիւն, ապա՝ 70 տարուան 
տարագրութենէ ետք, ան հայրենիքի մէջ վերընձիւղուեցաւ 2 
Դեկտեմբեր 1989-ին, երբ տակաւին Հայաստան անկախ չէր։ Այսօր, 
Հ.Մ.Ը.Մ.-ՀԱՍԿ-ը 35 տարեկան է,- հաստատեց եղբ. Մկրտչեան-, 
յիշեցնելով որ 1996 թուականէն ի վեր, իբրեւ Հայաստանի Ազգային 
Սկաուտական Կազմակերպութիւն (Հ.Ա.Ս.Կ.), Հ.Մ.Ը.Մ. հայրենի 
սկաուտութիւնը կը ներկայացնէ Համաշխարհային Սկաուտական 
Շարժումին մօտ։ 
 Եղբ. Մկրտչեան նշեց, որ իբրեւ սկաուտական շարժում, 
Հ.Մ.Ը.Մ.-ՀԱՍԿ կը նպատակադրէ պատրաստել կիրթ, ազնիւ, 
բնապահպան, ազգասէր ու հայրենասէր սերունդ մը, որ ըլլայ տէր ու 
պահապան մարդկային արժանիքներու եւ ազգային արժէքներու։ 
 Այնուհետեւ ցուցադրուեցաւ Հ.Մ.Ը.Մ.ի գործունէութիւնը եւ 
պատմական երթը ծանօթացնող տեսանիւթ մը։ 
 Հանդիպում-ընդունելութեան վերջին խօսքը արտասանեց 
Հ.Մ.Ը.Մ.ի Կեդրոնական Վարչութեան անդամ եւ հանրային 
կապերու պատասխանատու եղբ. Վիգէն Աւագեան։ Ան 
անդրադարձաւ Հ.Մ.Ը.Մ.ի եզակի միութիւն մը ըլլալու 
հանգամանքին, դիտել տալով որ՝ .- 

ա. Հ.Մ.Ը.Մ.ի գործունէութեան վրայ արեւը մար չի մտներ։ Ան կը գործէ աշխարհի հինգ 
ցամաքամասերու 26 երկիրներու 115 քաղաքներու մէջ։ 
բ. Ունի 106 տարուան պատմութիւն ու աւանդ։ Նորանկախ Հայաստանի հնագոյն 
պատանեկան-երիտասարդական միութիւնն է, որ հիմնուած է նախքան անկախութեան 
հռչակումը եւ այսօր 35 տարիէ ունի անընդմէջ գործունէութիւն։ 
գ. Ունի տարբեր միջավայրերու մէջ գործելու փորձառութիւն (Պոլսոյ թաղերէն Կիւմրիի 
որբանոցները, սփիւռքեան հիւղաւաններէն արեւմտեան հսկայական քաղաքներ, հասնելու 
համար մայրաքաղաքներ Ստեփանակերտ, Երեւան, Թիֆլիս, Մոսկուա եւ այլուր)։ 
դ. Ունի կամաւոր սկզբունքով գործելու իւրայատկութիւն։ 
ե. Ունի երեք ճիւղով՝ սկաուտական, մարզական եւ վարչական աշխատանքներու ճամբով 
սերունդ կերտելու առաքելութիւն։ 
զ. Ունի միջազգային ճանաչում (Համաշխահարհային Սկաուտական Շարժումին մօտ) եւ մեծ 
վարկ ու հեղինակութիւն (գործող երկիրներու սկաուտական եւ մարզական 
ֆետերասիոններուն եւ տեղական շրջանակներուն մօտ)։ 
 Ապա, իր խօսքը ներկայ հիւրերուն ուղղելով, եղբ. Աւագեան յայտնեց, որ Հ.Մ.Ը.Մ. եւ 
զանգուածային լրատուամիջոցներ նոյն գործը կը կատարեն տարբեր միջոցներով։ Երկուքն ալ 
կը զբաղին քաղաքացիական դաստիարակութիւն ջամբելու եւ գիտակցական մտածողութիւն 
կերտելու աշխատանքով։ Երկունքն ալ սերունդ ու միտք կը պատրաստեն, հետեւաբար ան 
կենսական նկատեց երկուքին գործակցութիւնը, մէկ կողմէ Հ.Մ.Ը.Մ.ի աշխատանքներուն 
արձագանգումի կարելիութիւնները ընդլայնելու, իսկ միւս կողմէ լրատուամիջոցներու 
աշխատանքին շահագրգռութեան ծիրը ընդարձակելու եւ Հ.Մ.Ը.Մ.ի համակիր լայն 
զանգուածին հասնելու համար։ 
 Խօսքերուն յաջորդեց ընդունելութիւն-հիւրասիրութիւն եւ զրոյց՝ ներկայ 
լրատուամիջոցներու ներկայացուցիչներուն եւ Հ.Մ.Ը.Մ.ի պատասխանատուներուն միջեւ։ 
 Հիւրերը հանդիպումէն մեկնեցան Հ.Մ.Ը.Մ.ի հանրային կապերու մարմինին կողմէ 
տրամադրուած նուէրներով (Հ.Մ.Ը.Մ.ի թանգարանին ալպոմ-յուշամատեանը, «Հ.Մ.Ը.Մ.ի 
գործունէութեան մասին յաճախ հարցուող հարցում-պատասխաններու պռոշիւրներ եւ 
յատուկ Եու.Էս.Պի.ներ, որոնք ընդգրկեցին Հ.Մ.Ը.Մ.ական գրականութեան, պատմութեան 
գիրքերու, միութեան «Մարզիկ»պաշտօնաթերթի PDF օրինակներ, տեսանիւթեր եւ Հ.Մ.Ը.Մ.ի 
հանրահայմանացման անհրաժեշտ նիւթեր)։ 

Ծանօթ : Միութեանս ատենապետ Եղբ. Մասիս 
Վահանեան իր մասնակցութիւնը բերաւ  
Օրուայ ժողովներուն : 

Այցելութիւն  

 
 16-Օգոստոս 2024 Թ.ին Նեդեռլանտ ժամանող Հ.Մ.Ը.Մ. Լիբանանի շրջանային 
վարչութեան նախկին ատենապետ Եղբ . Հայկ 
Թապաքեան ը, այցելեց միութեանն կեդրոնը : Օրուայ 
ընդունելութեան ներկայ եղան միութեան վարչութեան 
կազմէն Եղբ. Օհաննէս  Օհանէսեանը , Եղբ. Պարգեւ 
Նազարեան  եւ Եղբ. Յակոբ Գասբարեանը : 
 Միութեանս վարչական եղբայրները 
փոխանցեցին եղբ. Թապաքեանին միութեանս 
կեդրոնի անհրաժեշտութիւնը եւ  հայապահպանման 
տարած աշխատանքային  կարեւորութիւնը Ալմելօ 
քաղաքին մէջ.  իր սկաուտական , մարզական եւ 
հաւաքական ընտանեկան միջոցառումներով : 
 Նաեւ փոխանցեցին եղբօրը  միութեանս 
պատմութիւնը , կեդրոնի կառուցման փուլերը , 
հանդիպած դժուարութիւնները եւ ներկայիս գրաւած մարտահրաւէրները : 

ԳՈՅԺ 

Հ.Մ.Ը.Մ. Ալմելօ Մեկուսի 
Շրջանի Վարչութիւնը .  

 
սրտի խոր կսկիծով կը գուժէ 
Հ.Մ.Ը.Մ.-ի Ծառայութեան 

Շքանշանակ-իր ,  
միութեան վաստակաշատ 

Հ.Մ.Ը.Մ.ական .  
ԵՂԲ. ԳԵՂԱՄ 

ՄԱՐՏԻՐՈՍԵԱՆի 
մահը, որ պատահեցաւ 

Շաբաթ 30 Նոյեմբեր 2024-ին։ 
 

Մեր խորազգաց 
ցաւակցութիւնները կը 
յայտնենք հանգուցեալի 

ընտանիքին եւ  
հարազատներուն. 

 
Յիշատակդ անթառամ կը մնայ 
Ալմելօ-ի Հայ համայնքին մէջ։ 

 
Հ.Մ.Ը.Մ Ալմելօ Մեկուսի 

Շրջանի Վարչութիւն: 

Հաղորդագրութիւն / Հ.Մ.Ը.Մ. Ալմելօ-ի 27րդ Անդամական ընդհանուր ժողով 
 
 Հ.Մ.Ը.Մ. Ալմելօ-ի 27րդ անդամական ընդհանուր ժողովը տեղի ունեցաւ Շաբաթ, 7 
Դեկտեմբեր 2024-ին` միութեանս Կենդրոնի Վրէժ Չաթալեան սրահին մէջ։ Ժողովին 
մասնակցեցան 46 անդամներէն, 45 իրաւասու ձայնով քոյրեր եւ եղբայրներ : Օրուայ ժողովին 
ներկայ գտնուեցան նաեւ  Հ.Մ.Ը.Մ. Կեդրոնական Վարչութեան ներկայացուցիչ՝ եղբ. Ֆէտի 
Խաժակ Գազանճեան եւ Հ.Յ.Դ. Արամ Մանուկեան Կոմիտէի ներկայացուցիչ՝ եղբ. Սեւան 
Կորգիսեան։ 
 Մեկուսի Շրջանի անդամական 27րդ ժողովը սկսաւ Մէկ Վայրկեան յոտնկայս ի 
յարգանք Հ.Մ.Ը.Մ.-ի հանգուցեալներուն, Հայ ազգի հերոսներուն եւ 36-րդ ամեակի Սպիտակի 
երկրաշարժի զոհերուն :  Հ.Մ.Ը.Մ. Ալմելօ-ի ատենապետ եղբ. Մասիս Վահանեան բարի գալուստ 
մաղթեց ներկաներուն եւ անցաւ ժողովի օրակարգին։ Ժողովի աւարտին, ժողովականները 
ընտրեցին յառաջիկայ երկամեայ նստաշրջանի վարչութիւնը հետեւեալ քոյր եւ եղբայրներէն՝ 
Մասիս Վահանեան  Պարգեւ Նազարեան  Օհաննէս Օհաննէսեան 
Գէորգ Օհանեան  Րաֆֆի Օգճեան  Ռուբէն Յակոբեան 
Փաթիլ Տատուրեան  Արման Խաչիկեան  Յակոբ Գասբարեան 
 Փակման խօսքով հանդէս եկաւ Հ.Մ.Ը.Մ. Կ.Վ. ներկայացուցիչ եղբ. Ֆէտի Խաժակ 
Գազանճեանը . ուր բարձր գնահատեց ժողովի դիւանը և խօսքը ուղղելով ընթացաւարտ 
վարչութեան մատնանշեց հիմնական դրական կէտերը, որոնք անհրաժեշտ ջանքեր կատարած էր 
անցնող դժուար տարիներու ընթացքին եւ մանաւանդ մեծ ներդրումներ նորակառոյց շէնքի 
աշխատանքներու մէջ: Խօսքը ուղղելով նորընտիր վարչութեան եւ ներկաներուն, եղբ. Ֆէտին 
շեշտեց Հ.Մ.Ը.Մ.ի դերին կարեւորութիւնը հայապահպանման գործին մէջ մանաւանդ 
արեւմտեան երկիրներու մէջ ուր առաւել դժուարութիւններ կան Հայոց լեզուն պահելուն։ 
 Նորընտիր վարչութիւնը, Կ.Վ. ներկայացուցիչ եղբ. Ֆէտի Խաժակ Գազանճեանի եւ 
ընդհանուր ժողովի դիւանի ներկայութեան, նորընտիր Վարչութիւնը ընտրեց իր դիւանը 
հետեւեալ կազմով ՝ 
Մասիս Վահանեան   Ատենապետ 
Պարգեւ Նազարեան  Ատենադպիր 
Օհաննէս Օհաննէսեան  Գանձապահ 
       Հ.Մ.Ը.Մ. Ալմելօ Մեկուսի Շրջանի Վարչութիւն 

Նոր Ճրագ . Ժ տարի թիւ  4 



 30 

Հ.Մ.Ը.Մ. Ալմելօ Մեկուսի Շրջանի 26-րդ Մարզահանդէս  
 
Հ.Մ.Ը.Մ. Ալմելօ-ի վարչութեան կազմակերպութեամբ . Հ.Հ.հիւպատոս  Մարիամ 

Վիրաբեանի , Ալմելօ-ի Ս.Գրիգոր Լուսաւորիչ Եկեղեցւոյ հոգեւոր հովիւներու Տէր Մաշտոց 
քահանայ Պաղտասարեանի եւ Տէր Սերոբ քահանայ Ալանջեանի , Հ.Յ.Դ. Դումանի Կ.Կ.ի , 
Հ.Յ.Դ. Արամ Մանուկեան կոմիտէութեան , Նիդեռլատներու  Հ.Յ.Դ. Հ.Օ.Մ. Շուշի 
մասնաճիւղի , Հ.Յ.Դ. Գարեգին Նժդեհ երիտասարդական միութեան , Ալմելօ-ի Ս.Գրիգոր 
Լուսաւորիչ Եկեղեցւոյ վարչութեան , Ամստերդամի Ս.Հոգի Եկեղեցւոյ վարչութեան , 
Հոլանդիայի Հ.Բ.Ը.Մ.եան , Կիլիկեայ միութեան , Երեւան միութեան , Անի միութեան , 
Հ.Մ.Ը.Մ. Առնհեմի - Ալքմառի ներկայացուցիչներու , բազմաշատ միութեանս համակիրներու 
եւ միութեանս Քոյրերու - եղբայրերու ներկայութեամբ .16 Նոյեմբեր 2024 Թ.ին տեղի 
ունեցաւ միութեանս 26-րդ մարզահանդէսը: 

Քոյր Մարիամ Մխիթարեան « օրուայ ձեռնարկի յայտագրի վարող խօսնակ» ներկա-
ներուն ողջունելէ ետք , հրաւիրեց ներկաներուն մէկ վայրկեան յոտնկայս լրութեամբ յարգանքի 
տուրք մատուցանելու ընդհանրապէս  բոլոր հայ նահատակներուն եւ մասնաւորապէս Հ.Մ.Ը.Մ.-
ական նահատակներուն . ետք տեղի ունեցաւ դրօշակներու բարձրացման արարողութիւնները 
ուր  հերթական պետական օրհներգերով բարձրացուեցան Նիդեռլանտներու թագաւորութեան , 
Հայաստանի Հանրապետութեան , Արցախի Հանրապետութեան եւ Հ.Մ.Ը.Մ. ի դրօշակները : 
Ըստ միութեանս աւանդական սովորութիւններուն դաշտ հրաւիրուեցաւ Ալմելօ-ի Ս.Գ.Լ. 
Եկեղեցւոյ հոգեւոր հովիւներուն իրենց օրհնութիւնները փոխանցելու օրուայ ձեռնարկին. 
Տէրունական աղօթքի աւարտին Տէր Սերոբ քահանայ Ալանջեանը ներկաներուն ողջունելէ եւ 
շնորհակալութեան խօսք ուղղելով  օրուայ ձեռնարկին կազմակերպիչներու հրաւէրքին , փոխան-
ցեց իր սրտի խօսքը . վկայելով  Վիլեամ Սարոեանի խօսք  «ԵՐԲ ԵՐԿՈՒ ՀԱՅԵՐ ԻՐԱՐ ՄՕՏ 
ՀԱՒԱՔՈՒԻՆ ԿԸ ԿԱԶՄԵՆ ՓՈՔՐԻԿ ՀԱՅԱՍՏԱՆ » շարունակելով « Այսօր մենք քով քովի 
եկած եղբայրները տարբեր քաղաքներէ , հոս կկազմենք փոքրիկ Հայաստան մը մայր Հայաստանէն 
հերու  եւ այս իրօք ուրախութիւնն մըն է բոլորիս համար » խօսքը փակեց բարեմաղթանքներ 
ցանկանալով բոլորին .  Տէր Մաշտոց քահանայ Պաղտասարեանը շարունակեց հայրապետական 
պատգամները ըսելով « այսօր հոս այս միասնութիւնը յաղթանակ մըն է մեր բոլորին  առանց որեւէ  
մրցումներու խտրութեան »: 

 Հայրապետական պատգամներու աւարտին , դաշտ հրաւիրուեցաւ Հ.Հ. Հիւպատոսը 
Հ.Հ.Դեսպանատան խօսքը փոխանցելու . ուր նա ներկաներուն ողջունելէ ետք վկայեց սփիւռքի 
մէջ Հ.Մ.Ը.Մ. ի երիտասարդական հայապահպանման մէկ դար եւ աւելի կրած առաքելութիւնը . 
ուր նման պատանիներու մասնակցութիւնը եւ հաւաքականութիւնը  շարունակութիւնն է այդ 
առաքելութեան նրանք կրելով բարձրացիր եւ բարձրացուր կարգախօսով . սփիւռքի մէջ 
իրականացնելով իր հիմնական երազանքը « պահպանել հայկական հոգին եւ այդ արժեգներով 
կրթել եւ դաստիարակել հայ երիտասարդներու բազմաթիւ սերունդները » : ապա խօսքը փակեց 
վկայելով դեսպանատան աջակցութեան պատրաստակամութիւնը  Հ.Մ.Ը.Մ.ի ձեռնարկներուն:  

Հիւպատոսի խօսքի աւարտին դաշտ հրաւիրուեցաւ Քոյր Փաթիլ Տատուրեանը 
վարչութեանս խօսքը փոխանցելու . քոյրը ներկաներուն ողջունելէ ետք ըսաւ «28 տարիներ 
առաջ խումբ մը նուիրեալ հայորդիներու կողմէ Հայ մարմնակրթական ընդհանուր միութիւն մը  
հիմնադրուեցաւ Ալմելօ-ի մէջ այս միութիւնը իր գոյութեան ընթացքին հայ մանուկին, պատանիին ու 
երիտասարդին սորվեցուց հայրենիքէն հեռու ըլլալով հանդերձ հայրենիք սիրել, հայօրէն ապրիլ եւ 
գոյատեւել: 28 տարիներ շարունակ Հ.Մ.Ը.Մ-ը ֆիզիկական, իմացական եւ բարոյական 
դաստիարակութեամբ բարձր պահեց Եռագոյնը, տէր կանգնեցաւ հայապահպանման եւ հայա 
կերտման գործընթացին, » միութեանս առաքելութեան մասին քոյրը ըսաւ «Հ.Մ.Ը.Մ.-նականը 
այսօր կը շարունակէ իր նուիրուածութիւնը երիտասարդներու զարգացմանը՝ միաւորելով տարբեր 
սերունդներ նոյն գաղափարի շուրջ՝ «Հայրենիքին և Ազգին ծառայելու» կոչով։ Սա միայն բառեր չեն. 
այլ մեր առօրեայ աշխատանքն ու նպատակն են: Հ.Մ.Ը.Մ.-ը մշտապէս խրախուսում է 
երիտասարդներուն լինել համարձակ, ուժեղ և նուիրուած իրենց ինքնութեանը, «Բարձրացի՛ր,  
բարձրացո՛ւր» նշանաբանը կը պահանջէ բարձրանալ միշտ աննահանջ, յարատեւ ճիգերով եւ 
անշահախնդիր զոհողութեամբ նուաճել բարձունքներ` առանց ընկրկումի, անխախտ կամքով եւ 
անսասան հաւատքով Հ.Մ.Ը.Մ.ը հրաշքը է եւ այս հրաշքը գլխաւորապէս կը պարտի մեր 
ժողովուրդին, որ վստահած է այս միութեան` հաւատալով, որ ան եղած է ու կը մնայ մեր մատղաշ 
սերունդի առողջ միջավայրը, սերունդներ կերտելու հայրենիքէն հեռու բայց հայրենիքի շունչով, 
մարզական առողջ միջավայրի մէջ, սկաուտական ազնիւ սկզբունքներով, իբրեւ համագաղութային 
եւ համահայկական մէկ մե՛ծ ընտանիքի անդամներ:» քոյրը աւարտեց վարչութեան խօսքը «Այս 
հաստատ համոզումներով կ’ողջունենք այս տողանցքը` խոստանալով միշտ բարձր պահել այն 
դրօշը, որ աւանդ ձգուեցաւ մեզի. կը խոստանանք նաեւ, որ մեր ժողովուրդի ծոցէն ծնած այս 
միութիւնը պիտի շարունակէ տալ ախոյեաններ, ղեկավարներ, կամաւոր բանակ եւ մանաւանդ` երբ 
տայ զանգը, ահազանգը, առաջինը ըլլալու պատնէշին վրայ:Սիրելի Մարզիկներ եւ Սկաուտներ 
«Քալեցէ՛ք վճռական ու հաստատաքայլ, քալեցէ՛ք հայութիւնը ունենալով ձեր աչքին առաջ ու 
հոգիներուն խորը, ձեր երթը ըլլայ յաղթական, մինչեւ հայ ժողովուրդի ամբողջական յաղթանակը, 
ազատ, անկախ ու միացեալ Հայաստանի կերտումը»: 

 Վարչութեան խօսքի աւարտին տեղի ունեցաւ սկաուտական աստիճաններու եւ 
կարգերու բաշխումը , խոստման արարաղութիւնները եւ փողկապներու ստանում . աւարտին 
տեղի ունեցաւ մարզահանդէսի  սկաուտական եւ մարզական  ընդհանուր տողանցքը .օրուայ 
սկաուտական տողանցքին մաս կազմեցին Հ.Մ.Ը.Մ. Առնհեմի սկաուտները իսկ մարզական 
տողանցքին մաս կազմեցին Հ.Մ.Ը.Մ. Ալմելօ-ի  Ա եւ Բ , Հ.Մ.Ը.Մ. Առնհեմի . Անի միութեան եւ 
Երեւան միութեան սրահի ոտնագնդակի խմբերը : 
 Տողանցքի աւարտին տեղի ունեցաւ սկաուտական խաղեր , մրցումներ եւ շքեղ 
տողանցք : 
 Սկաուտական մասի աւարտին սկսուեցաւ սրահի ոտնագնդակի մրցաշարը . մրցաշարի 
եզրափակիչ մրցումը տեղի ունեցաւ Երեւան միութեան եւ Հ.Մ.Ը.Մ. Առնհեմ ի խմբերու միջեւ . 
որն աւարտուեցաւ Երեւան միութեան խմբի առաջնութեամբ: 

Մեդալներու եւ բաժակներու բաշխումը տեղի ունեցաւ միութեանս «Վրէժ Չաթալեան» 

սրահին մէջ. ուր պարգեւատրուեցան մարզահանդէսի մասնակցող բոլոր մարզիկները եւ 

յուշանուէրներ տրուեցան մասնակցող միութիւններու ներկայացուցիչներուն: 

Մարզահանդէսը աւարտուեցաւ խրախճանքով , ուր հնչուեցաւ հայրենասիրական եւ 

ազգային երգերը . 

Անհրաժեշտ է յիշել միութեանս ընկերային , տիկնաց , մարզական , սկաուտական եւ 

օժանդակ յանձնախումբերու պատրաստակամն գնահատելի աշխատանքները: 

 Հ.Մ.Ը.Մ. Լոնտոն –ի  բանակումի 

 Միութեանս 11 սկաուտները մասնակցեցան Հ.Մ.Ը.Մ. Լոնտոն –ի  45 տարուայ 

հիմնադրութեան նուիրուած  « 28 Յուլիս  - 5 Օգոստոս 2024 Թ. » տարեկան  բանակումին : 

Հ.Մ.Ը.Մ ով, ՀԱՅՐԵՆԻՔԴ ԿՈՂՔԻԴ ՀԶՕՐ:  
 
 Քանի մը վայրկեան առաջն էր, կընթերցէի Հալէպահայ ուսուցիչ թէ շատ իմաստով 
հրապարակախօս, Լեւոն Շառոյեանի հեղինակած յօդուածներէն մին, որն կանդրադառնար 
սփիւռքահայութեան, ալ բաւականին լրջացած այլասերման երեւոյթին: 
 Ու խնդրոյ առարկայ գրութեան ամէն մի պարբերականը, ինչն կը վերաբերէր սփիւռքեան 
հայաշատ՛այս թէ այն շրջանին , ան կաւարտէր՛ «ալ վերջացած ենքի», տխուր հաստատումով:  
Անկեղծ ասած , շատն չունէի հակաճառելիք Լեւոնի գրութեան:  
 Իրաւ թէ շատ տեղ Հայ սփիւռքի ուծացման ընթացքն, աւելին քան ահաւորն է:  
 Իրօք թէ ,եթէ հայն ես, սփիւռքի ներկայ իրավիճակի գծով , մտահոգուելու հազար պատճառ 
ունես:  
 Այնուհետեւ նոյն համացանցն սա օրերին բաւականին լայնօրէն կանդրադառնայ Հ.Մ.Ը.Մ ի 
յատկապէս սկաուտական թեւին, իրագործած , հսկայական աշխատանքին:  
Կանդրադառնայ Եւրոպայից ,Ամերիկաներն , մինչեւ Լիբանան Սիրեա , բանակումների թէ 
ճամբարային կեանքի, կազմակերպչական «անհասկնալի» եռուզեռին:  
 Ու կանդրադառնայ մանաւանդ բանակումային այն երեւոյթին , ուր շատ առթիւ Արցախն, 
Շուէտն Ֆրանսան թէ Լոնտոնը, միասնաբար ՛ նոյն խարոյկին շուրջ Հայաստան կը մեծարեն, 
Հայաստան կ՛ապրեցնեն: 
 Իրապէս թէ հետաքրքիրն է Հ.Մ.Ը.Մ ի ցուցաբերած աշխոյժութիւնը:  
 Իրապէս թէ հիանալին է Հ.Մ.Ը.Մ ի կեդրոնականին՛ այսպիսին նախաձեռնութեանց անկոտրում 
ոգին:  
 Իսկ աւելին, գերագնահատելին է, ընդհանրապէս , սփիւռք Հայաստան՛՛ համա Հ.Մ.Ը.Մ եան 
սկաուտական աշխատանքային ժիր եռուզեռն, որն լոյս թէ գոյն կապահովէ, շատ իմաստով տժգունած 
սփիւռքին, չըսելու Հայաստանին:  
 Վերջապէս Հ.Մ.Ը.Մ -ի, թէ նմաններին եթէ կան, օրհնեալ աշխատանքն միայն կարողն է , ինչ 
որ իմաստով, գէթ մի որոշ պահ դրժել Լեւոն Շարոյեանի մօտեցումներն:  
Թէեւ բոլորիս ալ յստակն է, թէ սփիւռքն, մանաւանդ անոր երիտասարդութիւնը, սա օրերին 
հսկայական մարտահրաւէրների է: 
 Ու այդ մարտահրաւէրների շատն դիմագրաւող լուրջ ճակատներէն մին, եթէ ոչ ճակատն՛՛ 
Հ.Մ.Ը.Մ.ը է: 
 Եւ իրօք ,կարողն եմ անվերապահ նշել, հաստատել---- 
 Թէ Հ.Մ.Ը.Մ ի յարկին ներքեւ սփիւռքահայ երիտասարդն թէ պատանին, յաճախ օտար 
արեւների տակ՛ կապրին Հայաստանը: 
 Ու այնպիսի օրերուն , երբ Հայաստանը կը դրժէ Հայաստանը:  
 ԱՊՐԻ Հ.Մ.Ը.Մ ը ՈՒ ԱՆՈՐ ՀԱՒԱՏԱՒՈՐՆԵՐԻՆ ԲԱՆԱԿԸ: 
                  Սերոբ Սահակեան  

Սրահի ոտնագնդակի մրցաշար  

 2024-25 Թ.ի Տարեշրջանի վերջին եռամսեայ  

KNVB ֆութզալի շրջանային  մրցաշարերու 

արդիւնքները .-   

 Հ.Մ.Ը.Մ. 1 (Homentmen )  Կը մրցակցի 1-ին 

բաժանում աստիճանի խումբերու հետ  

- Homenetmen Almelo 1 vs  SC Genemuiden 1  
   2 - 2 

- DVC Dedmsvaart 1      vs  Homenetmen Almelo 1 
   2 - 4  

- SC Nowruz 3               vs  Homenetmen Almelo 1 

                                    6 - 5 

- SC Genemuiden 1      vs  Homenetmen Almelo 1  
   3 - 3 

- Homenetmen Almelo1 vs  SC Nowruz 3                
   5 - 4 

Սրահի ոտնագնդակի մրցաշար  

 2024-25 Թ.ի Տարեշրջանի վերջին եռամսեայ  KNVB ֆութզալի շրջանային  

մրցաշարերու արդիւնքները .-   

 Հ.Մ.Ը.Մ. 2 (Homentmen 2)  Կը մրցակցի 3-րդ 

բաժանում աստիճանի խումբերու հետ  

-Homenetmen Almelo 2 vs  Excelsior 31`19  9-1 

-EBZ r   vs    Homenetmen Almelo 2   3-5 

-Juvanta 122  vs  Homenetmen Almelo 2   3-4 

-EZV3 vs Homenetmen Almelo 2    5-6 

- Homenetmen Almelo 2  vs Juvanta 122    5-4 

Հասցէ    : Burgemeester Schneiderssingel 21 , 7602 RK - Almelo  
Կայք էջ . Website  :  homenetmenalmelo@yahoo.nl      
Facebook   :  Homenetmen Almelo / ՀՄԸՄ Ալմելօ 
Instagram   : homenetmenalmelo 

Առաջարկներու համար կը խնդրուի կապ հաստատել ( homenetmenalmelo@yahoo.nl ) -ով 

 Խմբագրական  ԹԻՒ 433 ՄԱՐԶԻԿ-Ի. 

 Խմբագրական  ԹԻՒ 434 ՄԱՐԶԻԿ-Ի. 

 Հայտարարություն . 

 Հ.Մ.Ը.Մ.ի Կ.Վարչութեան 2-րդ լիագումար Երեւանի մէջ. 

 Համա - Հ.Մ.Ը.Մ.ական քարոզչական առցանց համագումար . 

 Համա - Հ.Մ.Ը.Մ.ական քարոզչական առցանց համագումարը աւարտեց իր 

աշխատանքները . 

 Հ.Մ.Ը.Մ. ի Եւրոպայի միջ ցամաքամասային առաջին բանակումը. 

 Հ.Մ.Ը.Մ.ի Կ.Վարչութեան պատուիրակութեան տեսակցութիւնը . 

 Հաղորդագրութիւն. 

 Հ.Մ.Ը.Մ.ի շրջանային եւ մեկուսի շրջաններու ատենապետներու առցանց 2-

րդ ժողովը. 

 Խմբապետական առցանց 1-ին ժողովը. 

 Համա - Հ.Մ.Ը.Մ.ական խմբապետական Թ. Համագումարը Գահիրէ ի մէջ. 

 Գահիրէի համագումարը նախորդող խմբապետական համագումարները. 

 Համա - Հ.Մ.Ը.Մ.ական խմբապետական Թ. Համագումարին մեկնարկը ...... 

 Համա - Հ.Մ.Ը.Մ.ական խմբապետական Թ. Համագումարը  աւարտեց իր 

աշխատանքները . 

 Հ.Մ.Ը.Մ. ի միջ դիւանական 11-րդ խորհրդաժողով եւ Հ.Մ.Ը.Մ. - Հ.Ա.Ս.Կ.ի 

35 ամեակի տօնակատարութիւն . 

 Հ.Մ.Ը.Մ. ի միջ դիւանական 11-րդ խորհրդաժողովի  բացումը. 

 Հ.Մ.Ը.Մ. Ի միջ դիւանական 11-րդ խորհրդաժողով  աւարտը . 

 Հանդիպում ընդունելութիւն հայրենի լրատուամիջոցներու 

ներկայացուցիչներու . 

 Այցելութիւն . 

 Գոյժ . 

 Հ.Մ.Ը.Մ. Ալմելօ-ի 27-րդ անդամական ընդհանուր ժողով. 

 Հ.Մ.Ը.Մ. Ալմելօ-ի 26-րդ մարզահանդէս . 

 Հ.Մ.Ը.Մ. Լոնտոնի բանակում. 

 Հ.Մ.Ը.Մ. ով , Հայրենիքդ կողքիդ հզօր. 

 Մարզական լուրեր 
 ԲՈՎԱՆԴԱԿՈՒԹԻՒՆ 

